
Samandrag

Oppgåva tek utgangspunkt i eit gamalt bur på garden Sud-Håkaland i Tinn. I 2016 vart det

funne, av nye eigarar av garden, sju kister fulle av tekstilar frå dei siste 200 åra. 381 draktdelar

er vorte registrert av Norsk institutt for bunad og folkedrakt. Kandidaten valde å studere fire

gamle skjortekvardar. Ho har synt fram, skildra og attskapt desse kvardane gjennom øvingar og

rekonstruksjonar til m a ei halvskjorte og ei dameskjorte. Mønstra på kvardane er ulike, men dei

har felles formspråk og materialbruk og er sauma i likeeins saumteknikkar. I oppgåva skildrar

kandidaten teljesaum på linlerret med ulltråd.

Forord

Eg gjekk mange omvegar før eg fann retninga på problemstillinga til denne oppgåva. 

Arbeidet skulle handle om drakttradisjonen i Tinn. Det var eg viss på då eg starta opp på 

mastergradstudiet.

I teksten har eg nytta forkortingsreglane som eg fann i Nynorskordboka (Hovdenak, M., 

Killingbergtrø, L., Lauvhjell, A., Nordlie, S., Rommetveit, M. & Worren, D., 2006).

I øvingane viser eg at eg ikkje er stø i det latinske talsystemet. Eg hadde trong for å merke 

øvingane undervegs, mange av øvingane vart svært like. Øvingane vart merka slik at eg kunne

skilje de ifrå kvarandre, det var hovudsaken.

Det er mange eg vil takke. Rettleiarane mine, Mari Rorgemoen og Arne Wik, har gjeve meg 

inspirasjon, gode tips og konstruktiv kritikk, både positiv og negativ. Kari-Anne Pedersen 

ga meg høveleg linstoff, prøver av saumagarn og mot til å satse på rekonstruksjonar. 

Mona Løkting har hjelpt meg med å sy knapphol. Åste og Halvor Tollheim opna garden 

Sud-Håkaland for meg. Asbjørn Hollerud hjelpte meg med dei grafiske trykka. Terje Paulsen

har redigert teksten og handsama bilete og figurar i teksten. Elisabeth Haig Jacobsen har 

teke mange bilete. Sju informanter som eg heller vil kalle samtalepartnarar, vil eg takke. 

Hans Kristian, mannen min, skal òg ha mykje takk fordi du har hatt tol med meg: lest korrektur,

drøfta moment, gjeve språkråd, vore nærverande og alltid kome med oppmuntringar.

Atrå 4. mai 2018

Olaug Salthe

Pernille i kjole. Beltet er sauma med dobbelt muruspjeldmønster.



11

1.1. Bakgrunn for val av tema for oppgåva.

Eg bur i Atrå i Tinn kommune i Telemark. Tinn er eit eige folkedraktområde. Gamle folk, mest

kvinner, gjekk kledd i folkedrakter heilt fram til nyare tid, dvs. 1970-80-åra. Denne tradisjonen

kan ein no sjå att i det som kallast «Tinnbunaden», ei drakt for høgtid og fest. Drakta er ikkje

«godkjend» av noke organ, ingen har copyright og ho er ikkje til sals som handarbeidspakke på

Husfliden. Folkedraktskikken i Tinn var motivasjonen min for å byrje på mastergradstudiet.

Sommaren 2016 fekk eg ta del i oppryddinga på eit bur på Sud-Håkaland. Der var det mange

tekstile skattar; klede, garn, vadmål og teppe. Tekstilane var nok for det meste tilverka på

garden i løpet av dei siste 200 åra. Kleda såg eg, representerte ulike ledd i folkedraktutviklinga i

desse åra.

Eg har ein samfunnvitskapeleg bakgrunn frå før og har pedagogikk som fag. I meir enn tjue år

har eg arbeidd innanfor dei vitskapelege rammene. Men eg har heilt medvitent lagt det fag-

område bak meg og vil ikkje skrive ei «pedagogisk» mastergradsoppgåve. Eg har alltid vore in-

teressert i historieforteljingar: mormor formidla mykje frå Ryfylke, morfar frå arbeidet som

konduktør på Sørlandsbanen, far om oppstarten av Hillevåg trikotasjefabrikk som var leve-

brødet vårt, og alle helleristningane rundt hytta på Austre Åmøy. I barne- og ungdomstida leika

eg mykje med å designe og sy dokkeklede av tekstilrestar frå fabrikken og tok etter kvart del i

arbeidet der. Etter skulegong ville eg ut og bort frå «fillene» og dro til hovudstaden for å

studere. Då eg som ung vaksen busette meg i Alstahaug på Helgeland, fengja historiene om

dikterpresten Petter Dass og livet rundt prestegarden meg mykje. I Tinn har strategien vore for 

å bli kjent, å læra seg gardsnamn og historier frå gardane. Då kom interessa for Tinndølkleda

nesten av seg sjøl. Eg fekk høyra om likskap og ulikskap: Bakliensaum, Eggerudsaum, 

Ålykkja- og Dillekåssaum. I Hovin husflidslag fann eg min plass, gjekk på bunadsaumkurs og

vart kjend med bunadtilverkaren Ingrid Dillekås Adelsøn. 

Samstudens har eg no dei siste åra vore student både med og utan jobb. Fyrst studerte eg Drakt

og samfunn ved NTNU. Det studiet var prega av fagområdet etnologi. Eg opplever at studiet

ved Institutt for tradisjonskunst og folkemusikk har ein eklektisk basis der ein hentar kunn-

skapar frå fleire ulike fagområde, t d historie, etnologi, samfunnsfag og kunst- og handverksfag.

Eg trur at eg mest vil ha med meg eit fundament frå historiefaget i tillegg til fagområdet kunst-

og handverk gjenom oppgåva.

1. Innleiing

1.2. Føremål og problemstilling.

Kunnskapen om folkedraktskikken i Tinn er basis for å kunna skrive om tekstilskattane på

Håkaland. Oppgåva tek utgangspunkt i kva eg har funne i buret. Frå buret har eg vald ut fire

skjortesaumar som eg vil studere nøye og nytta i det praktiske arbeidet. Dei saumane har

verdiar både som historisk materiale og estetisk uttrykk. Eg ynskjer at desse verdiane skal

lyftast fram og bli til glede for menneske i vår tid. Eg vil både greie ut om og syne fram dei

gamle tekstile skattane (Malmanger, 2017). I tillegg til dette, vil eg gjenomføre mastergraden i

tradisjonskunst.

Problemstillinga vert:

Fire gamle skjortekvardar med ulike estetiske uttrykk og kvalitetar vert synt fram, skildra og

attskapt. Korleis kan ein ta vare på desse uttrykka og kvalitetane i skjortemønstra når ein re-

konstruerer og saumar dei?

Eg vil føre vidare mønstra på dei fire skjortekvardene. Det same vil eg gjera med det fine preget

på saumen. Med det meiner eg det framifrå handverket; dei vesle, granne og jamne kross-stinga

som dannar ei ypparleg samanfatning i eit mønster. Praksisdelen til mastergradsoppgåva vil om-

fatte øvingar og rekonstruksjonar av sjølve mønstra. I tillegg vil eg sy ei halvskjorte med ein

mønsterbord og ei vanleg skjorte med ein annan.

1 - Dei fire skjortekvardane. Olaug Salthe (OS).

1.2.1. Sentrale definisjonar for problemstillinga.

• Eit estetisk uttrykk er det eg opplever med sansane mine, det eg ser, høyrer, luktar og 

kjenner, når eg står framføre eit objekt.

• Kvalitetar handlar om eigenskapar, om korleis eit objekt er sett saman og kva materiale det 

er laga av.

• Å saume er for meg å sy prydnad eller dekor på ein tekstil. Det som ein på bokmål kallar å 

brodere. Eg vel å nytte omgrepet saume då det vert brukt i Tinnmålet.

• Å sy er å binde eller feste saman tekstilar med nål og tråd.

• Ein kvarde er ei lining på eit klesplagg. På ei skjorte er det halskvarde og ermkvardar.

• Å rekonstruere er å attskape noko. Eg vil greie ut meir om omgrepet i det femte kapittelet.

• Ei halvskjorte er ein halskvarde med ein påsydd mindre del av ein bol. Ho er ermelaus og 

brukast under trøye, over serk eller skjorte utan sauming (Haugen, 2006). Ordet halsskjorte

vert òg nytta om det same plagget. Det er vanskeleg å vera konsekvent i ordbruken då 

desse to orda uttalast likt.

I oppgåva skriv eg berre om kvinneklede.

1.3. Metode.

I arbeidet med oppgåva har eg nytta ei rekkje metodiske innfallsvinklar. Eg har nytta skriftlege

kjelder, artefakta og utsegn frå ressurspersonar (folkeleg tradisjon) til å kaste lys over oppgåva

sitt føremål (Engelstad, 1952).

1.3.1. Kvalitativt litteraturstudium.

Alt utviklings- og forskingarbeid må ha rot i arbeid som tidlegare er gjort og publisert. Det finn

me tradisjonelt i artiklar og i bøker. I dei siste åra har internett òg vorte ei aktuell kjelde. Ny

kunnskap vert vanlegvis fyrst presentert i vitskaplege tidsskrift. Artiklar som vert gjenomgått av

ei refereeordning har høg truverde. Bøker har òg vorte vurdert undervegs av forlagsredaktørar

og -konsulentar. Ny kunnskap som ein berre finn på nettet, er eg i utgangspukt noko skeptisk til.

Kven som helst kan nytta nettet til informasjonsspreiding. Ein må stille seg sjøl spørsmåla:

Kven publiserar dette? Er nettstaden kjend og seriøs?

Eg har funne fram aktuell litteratur til å kaste lys over problemstillinga på ulike måtar. Oria.no

er forskingsbiblioteka i Noreg si søkeplattform. Ho har eg nytta mykje. Eg har nytta biblioteket

på høgskulen i Rauland, drøfta ulike element med bibliotekaren og saumfart hyllene om 

aktuelle emne. Kjedesøk, det å gå bakom litteraturreferansar i artiklar og bøker, har eg òg gjort.

Noko litteratur som eg fekk kjennskap til under studiet Drakt og samfunn, har eg no studert

nøye. Lokallitteratur har eg plukka ut or eigne bokhyller og på det lokale biblioteket på 

Rjukan. 

Litteratur eg har søkt etter har i hovudsak vore om folkedrakttradisjonen i Tinn, sauming, es-

tetiske teoriar, lokalhistorie og kunst/drakthistorie. Eg har søkt etter metodelitteratur om pro-

veniensforsking. Metodelitteratur elles opplever eg at eg har internalisert etter tidlegare studier.

1.3.2. Proveniensforsking.

Proveniensforsking er etter måten eit nytt omgrep. Ordet proveniens tyder å koma frå eller

stamme frå (Wikipedia, 2018). I Noreg har omgrepet vore nytta innan planteforsking for å

skildre bakgrunnen til planter og frø. I dei seinare åra har omgrepet vorte tatt i bruk av kunsthis-

torikare. Proveniensforsking var nytt for meg då eg las om metoden i ein artikkel i A-magasinet

hausten 2016 (Haugedal, 2016). Nils Messel, Nasjonalmuseet, hadde nytta han i forskinga av

eit bilete av Courbet. Eg tente med ein gong eg las artikkelen: Dette kan eg nytte i oppgåva mi!

Proveniensforsking handlar om å skaffe seg mest mogeleg informasjon om ein gjenstand, kunst-

verk e l frå oppståa i verkstaden til dagen i dag. Forskaren vil finne tilbake til heile gjenstanden

sin historie. Det sentrale er «……när nogot tilverkades eller skapades, vem som gjorde det, när

och var det skedde, eventuella senare ändringar. Proveniens kan också, där det är tillämpbart,

omfatta objektets olika ägare.» (betydning-definisjoner, 2017). Eg meiner denne svenske defini-

sjonen tydeleggjer kva eg skulle fokusere på då eg skulle granske den tekstile skatten på Håka-

land.

Gail Feigenbaum og Inge Rist har redigert og skrive Provenance. An alternate history of art

(2012).  Boka er skrive innanfor fagområdet kunsthistorie. Dei skriv at proviensforsking hand-

lar om «something moved from hand to hand» (2012, s. 0). Det er ein alternativ måte å fortelja

kunsthistoria på. Henie Onstad Kunstsenter har gjeve ut boka Looters, smugglers and

collectors: Provenance reserarch and the market redigert av Tone Hansen og Ana Maria 

Bresciani (2015). Den boka fokuserar på ulike kunstmarknader. Hansen og Bresciani definerar

proveniensforsnking som: «The concept of provenance is used to describe the history of 

ownership in relation to a given work» (2015, s.11).

Mi proveniensforsking handlar om dei fire skjortekvardane. Eg vil finne mest mogeleg ut om

kvardane og det miljøet dei er funne i. Det er naudsynt for å kunne gjera eit rekontruksjons-

arbeid (Aune, 1996).

1.3.3. Karbondatering.

Karbondatering er ein metode for å kunne seie noko om alderen på organisk materiale. Ein kan

datere material som frø, planterestar, tre, trekull, gytje, bein, skjell, tekstilar, tau og papir. Alt 

organisk materiale inneheld karbon. I naturen er det ulike typar av karbon. Ein svært liten del,

karbon-14, er radioaktivt. Alt levande materiale tek til seg karbon-14 frå atmosfæren. Etter

døden tek ikkje organismen til seg karbon-14 lenger. På det viset kan ein datere materialet. Ved

Uppsala universitet har ein datert tekstilar etter denne metoden sidan 1980-talet. I Noreg er det

Nasjonallaboratoriene for datering ved Vitenskapsmuseet, NTNU som gjer slike undersøkingar

(Nockert & Possnert, 2002; NTNU, 2017).

1.3.4. Andre metodar.

I naturvitskapeleg tradisjon har eg talt, rekna og gjort øvingsrekkjer av kross-stingssaum. Dette

vil eg skrive om når gjer rede for feltarbeidet på Håkaland og i kapittelet om sauming. Eg vil

gjere greie for mi systematiske testing av materiale, reiskap og mønster etter ein naturvit-

skapeleg lest. I store delar av oppgåva vil eg tilnærma meg stoffet med ei fenomenologisk hald-

ning, særleg når eg vil vise kva eg har sett av framifrå handarbeid og når eg går inn for å

perfeksjonere meg i sauming. 

Feltarbeidet på Sud-Håkaland er gjort på eiga hand (i buret, i kjellaren og i skuffer og skap i

Olahuset) og i lag med tre medarbeidarar frå Norsk institutt for bunad og folkedrakter. 

I samtalar med ressurspersonar nytta eg den kunnskapen eg tilegna meg då eg studerte 

pedagogikk. I samband med hovudfagsoppgåva gjorde eg ti kvalitative intervju som eg forankra

i Steinar Kvales bok Interviews (Kvale, 1996; Helberg, 1998). Norsk senter for forskningsdata

AS har gjeve meg løyve til å gjera samtalar med ressurspersonar innen fagområdet folkedrakt-

forsking og -tilverking. Eg har hatt sju slike samtalar, tre personar hadde vitskapeleg kompe-

tanse og fire er saumarar. To av saumarane vil eg karakterisere som framifrå tradisjonsberarar 

i Telemark. I det offentlege rom, under 17. mai feiring i Tinn har eg gjort nokre observasjons-

studier. Tidlegare har eg gjort systematiske observasjonsstudium som FoU-arbeid då eg var

tilsett ved Universitetet i Stavanger, rettleia av fyrstelektor Rita Sommerseth. Samtalane med

ressurspersonane og observasjonene har eg gjort innanfor reglane for god forskingsskikk 

(De nasjonale forskningsetiske komiteer, 2006).

På DigitaltMuseum (digitaltmuseum.no) har eg funne objekter å studere likeeins på Norsk

Folkemuseum, Norsk Industriarbeidermuseum og Telemark Museum.

1.4. Inspirasjon frå skjønnlitteraturen.

To bøker har særleg inspirert meg under arbeidet med oppgåva. James Rebanks har skrive

Sauebondens liv: fortellinger fra den engelske landsbygda (2016). Rebanks fortel om livet på

ein gard, frå han var gut til han no er drivaren. Han har ei akademisk utdanning og arbeider

parallelt med gardsdrifta som jordbruksrådgjevar. Rebanks skildrar på ein framifrå måte kjenn-

skap og kunnskap om sauen og sauehald. Han kan observere og tolke korleis kvar einskild sau

har det i ulike situasjonar og fokalisere dette for lesarar. Små endringar i ein sau si atferd, kan

gje bonden signal om han har det bra eller ikkje. Dette er ekspertkunnskap som han har lært seg

gjenom mange år: eigne røynsler og kunne lært av far og bestefar.

Det uoppløselige episke element i Telemark i perioden 1591-1896 er ein roman av Dag Solstad

(2013). Boka handlar om forfattaren si slekt på gardar i Midt-Telemark frå mellomalderen til ny

tid. Solstad har fått utruleg mykje informasjon ut av folketeljingar, skifte og andre offentlege

protokollar. Det har vorte til ein fargerik roman med stor detaljrikdom. Forfattaren har ein

gravande skrivestil og grev i detaljar som andre folk ikkje trur det går an å få noko ut av, men

det gjer Solstad. Då kan uvesentlege ting og detaljar bli vesentlege. I tillegg nyttar han gjentak-

ingar som eit litterært verkemiddel.

1.5. Oversikt over oppgåva.

I kapittel to skriv eg om klesskikkane i Tinn. Den tekstile skatten på Håkaland skildrar eg i

kapittel tre. Kapittel fire gjer greie for dei fire skjortekvardane samstundes som eg analyserar

dei. Kapittel fem handlar om rekonstruksjon og saum av dei fire skjortesaumane. I kapittelet 

deretter presenterer eg andre skjortekvardar frå Tinn og omtalar søm av ei halvskjorte og ei

dameskjorte. Kapittel sju er ein drøftingsdel.  Eg avsluttar oppgåva i kapittel åtte.

2. Klesskikkar i Tinn.

I dette kapittelet vil eg gjere reie for klestradisjonane i Tinn. Rikard Berge og Aagot Noss er to

forskarar som har vore på feltarbeid i området og skrive om klesskikkane. Det var ei tekstil-

utstilling i Atrå i 1954. Ho er dokumentert gjenom foto og skildringar som er arkivert ved

Norsk Folkemuseum. Bunad- og folkedraktrådet, seinere Norsk institutt for bunad og folkedrakt

(NBF) har gjort registreringar i Tinn fleire gonger. Det er dei to forskarane eg byggjer skild-

ringane mine av folkedraktsikken på (Berge, 1926, s. 518-528; Noss, 1999).

Tinn er eit område i nordaustlege del av Telemark. Namnet Tinn er i dag knytta til kommunen

Tinn som omfattar distrikta Vestfjordalen, Atrå, Gjøystdal, Gauset, Austbygde, Tessungdalen og

Hovin i tillegg delar av Hardangervidda. Det er eit areal på 2045 km2. Folk bur ikkje tett, tre

personar pr. km2. I gammal tid var Jondalen, Møsstrond, Busnesgrend og Rudsgrend knytta til

kommunen. Tinn har vore ein avstengd del av Telemark fram til slutten av 1800-talet. Det

hevdast at Tinnsamfunnet levde som i mellomalderen fram til vasskraftutbyggjinga starta tidleg

på 1900-talet (Berge & Norsk Hydro, 1953). I 1864 vart det etablert rutebåt på Tinnsjøen frå

Tinnoset i Gransherad (Gjøystdal, 1926, s. 409). I 1909 opna Rjukanbanen for togtrafikk mel-

lom Notodden og Rjukan (Dahl, 1983, s. 90). Tidlegare var hovudferdelsårene Nordmannsslepa

over Hardangervidda, med sidetråkk ned til Gjøystdal og Tessungdalen, eller stigen mellom

Kongsberg og Hovin eller Austbygde. Tinnsjøen var ikkje alltid farbar ferdselsveg med robåt

pga vindtilhøve og sjøen frys sjeldan til om vinteren pga at han er så djup (Gjøystdal, 1926, 

s. 402-429). Difor har tinndølane hatt lite kommunikasjon med nedre del av Telemark. Denne

infrastrukturen, eller mangel på det, kan truleg forklare særlege kulturelle trekk t d dialekt, 

lekmannsrørsle, folkeflytting til indre Ryfylke, emigrasjon til Amerika og drakttradisjon 

(vedl 1 syner kart over området).

Kongsberg vart eit senter for områda rundt etter at det vart funne sylv der i 1623. Sylvverket

blei etablert i 1624. Det vart Noregs største bergverk. I byrjinga kunne ikkje drifta klare seg

utan immigrantar frå Tyskland både m o t arbeidarar og funsjonærar. Byen vaks. Trongen etter

mat og klede vaks spesielt blant dei som ikkje var del av primærnæringane, byen vart eit

handelssenter. Det vart arrangert marknad to gonger i året i tillegg til torghandel kvar laurdag.

Kongsberg sylvverks kramburekneskap for 1628-29 syner at det i denne perioden vart innført

30-40 stofftypar i omlag 80 fargar og kvalitetar! På lista finn ein m a silke av «fin sort», klede

og taft (Berg, 1988, s. 63-84). I andre del av 1700-talet var Kongsberg landets nest største by

etter Bergen (Gravjord, 1993, s. 12).

2.1. Rikard Berge.

Rikard Berge (1881-1969) var den forskaren som fyrst systematisk samla inn kunnskapar om

korleis folk gjekk kledd i Tinn både i fortid og samtid. Berge var frå nabokommunen Rauland

og utdanna lærar. Frå 1907 var han folkeminnesamlar og -granskar på heiltid (Haugsevje,

2017). I perioden 1916-1951 var han konservator ved Telemark Museum. Berge var oppteken

av mykje innanfor bygdekulturen: bondesylv, drakttradisjonar, folkemusikk, song, forteljingar

m.a. Han skreiv mykje og ga ut nokre bøker.

Etter Rikard Berge finst det om lag 40 000 handskrevne sider i A5 format. Dei er no digitalisert

(Berge, 2018). I desse bøkene kan ein lesa songtekstar, noter på slåttar, sjå teikningar av saum

på klede og sylv og lese forteljingar som han hadde høyrt m a. Berge har datert og paginert

desse kladdebøkene. Eg har skumma gjenom det han skreiv på reiser i Tinn, åtte bøker: nr 193,

239, 240, 241, 254, 340, 351 og 385 frå perioden 1912 – 1920. Han skriv presist om opp-

levingar, kven han har møtt og kva han har sett i kronologisk rekkjefølge. Berge har ikkje samla

stoffet om t d songstoffet for seg sjølv, det same om sylvtyet og dei andre tinga han er oppteken

av. Alt er skrive om kvarandre. Eg las fort gjenom desse bøkene då eg lurte på om han hadde

vore på Håkaland. Eg kunne lese at Berge hadde vore på mange gardar i Tinn, men las ikkje

noko om Håkaland. Han har då temmeleg sikkert ikkje vore der.

I Tinnsoga har Berge skrive eit kapittel om «Klædebunad» (Berge, 1926, s. 518-528). Då nyttar

han materiala om drakttradisjonar frå feltarbeidet i Tinn. I tillegg viser han til nokre andre

skriftlege kjelder og fleire draktakvarellar av kunstnarar. Berge deler kvinnekleda i tre hoved-

grupper: rukkastakk-kleda, skjælestakk-kleda og omslagstrøyekleda.

2.2. Aagot Noss.

Aagot Noss (1924-2015) er den andre forskaren som har vore på eit større feltarbeid med fokus

på draktskikkar i Tinn. Ho vart tilsett ved Norsk Folkemuseum på slutten av 1950-åra og fekk

som oppgåve å registrere folkedrakttradisjonar i Noreg. Det vart hennar livsoppgåve. Heile

yrkeskarrieren hadde ho på Folkemuséet, og som pensjonist skreiv ho ei rekkje bøker om ulike

klesskikkar (Longvik, 2016).

I Tinn var ho på feltarbeid 1962. På det tidspunktet var det framleis nokre eldre kvinner som

gjekk i tradisjonelle folkedraktar til kvardag og fest. Ho sykla rundt på gardane, observerte

korleis folk var kledd, snakka med folk og ba om å få sjå gamle drakter og draktdelar om dei

hadde noko slikt. Noss hadde kjennskap til den store tekstilutstillinga på Soknehuset i Atrå (for-

løparen til Samfunnshuset) i 1954.

Eg fekk høve til å møte Aagot Noss eit par gonger. Eg opplevde ei kvinne som var lett koma i

kontakt med, ho var lavmælt samstundes som hun var myndig og fast. På eit seminar på

Folkemuséet 10.10.2014 i samband med hennar 90-års dag, trakk fleire forskarar fram hennar

gode evne til å gjera forskingsintervju eller -samtaler med folk. Når ho gjorde slike samtaler,

var ho alltid åleine med informanten. Noss var redd for at informanten ikkje ville opna seg

skikkeleg dersom andre folk, t d familiemedlem, var i nærleiken. Ho ga dei tillit og opplevde at

folk raskt fekk hennar tillit (Longvik, 2016).

Noss har skrive mange feltnotat. Arkivet hennar er gjeve til Norsk Folkemuseum. Eg fekk høve

til å gå gjenom 10-12 øskjer med arkivmateriale med m a feltnotat. Det var det som var til-

gjengeleg i juni 2017. Eg brukte tre dagar til å koma gjenom dette. Noss skal ha skrive om lag

3800 sider på A4-ark med notat frå intervju. Mykje var utilgjengeleg p.g.a. ombyggjings-

arbeider ved muséet. Aagot Noss har ikkje skrive kronologiske kladdebøker slik som Berge

gjorde. Hennar notat er skrive med blyant, mest på kladdeark og kartotekkort. Dei var for det

meste tematisk ordna i øskjene. Om det var ho som hadde samla papira slik, veit eg ikkje. Eg

leita etter notat om Håkaland. I boka si nemner ho både «Ole og Gyri Håkeland» som munnlege

kjelder (Noss, 1999, s. 214). Eg fann ut at ho hadde vore på Håkaland 3. september 1962. Ho og

Gyry hadde snakka om sokkar, fotty og om korleis mor hennar tulla håret sitt inn i rynkelua.

Det er ikkje notert noko om at Noss hadde vore på buret eller at ho hadde spurt etter draktdelar

som hadde vore utstilt på tekstilutstillinga i 1954. Eg finn heller ikkje noko om at Gyry livnærte

seg som bunadtilverkar. Dette kan skuldast fleire ting. Fyrst og fremst at eg ikkje fekk gått

gjenom heile arkivet. 

Noss ga seinere ut boka Klesskikk i Tinn i Telemark (Noss, 1999). Då nytta ho materiala frå

hennar eige feltarbeidet, frå tekstilutstillinga i 1954 og frå Bunad-og folkedraktrådet (no NBF)

sine registreringar i Tinn. I tillegg viser ho til skifteprotokollar, museumsgjenstandar (m a ein

heil del biletkunst) og nokre uprenta kjelder som t d notisbøkene etter Rikard Berge. Noss deler

inn klesskikken i Tinn i fire bolkar: rukkastakk-kleda, skjælestakk-kleda, omslagstrøyeklede

med skjælestakk og omslagstrøyeklede med sneidd stakk.

2.3. Biletkunst som dokumentasjon for draktskikkar i Tinn.

Ein kan undra seg over at både Berge og Noss legg stor vekt på biletkunst (teikningar,

akvareller og måleri). Kvifor? Det finst so mykje! I 1810 vart både Gaustatoppen og

Rjukanfossen «oppdaga». Jens Esmark var ingeniør på Sylvverket i Kongsberg og var på eks-

pedisjon til Tinn for å vitskapeleg mæle desse to naturfenomena. Esmark klatra opp på Gausta-

toppen og målte høgda på fjellet. Det resultatet var temmeleg presist. Han målte òg kor høgt det

frie fallet til Rjukanfossen var. Med den målinga bomma han kraftig, fossefallet vart målt altfor

høgt! Esmark skreiv rapport til Kongen i København om sine store vitskapelege funn og

Kongen proklamerte at verdas høgaste frie fossefall var å finne i Vestfjordalen. Denne oppdag-

inga og proklamasjonen førte til den fyrste turisttrafikken til Tinn. Kongar, keisarar og over-

klassen i Europa tok til å valfarte hit (Myhre & Songe, 2010). I kjølvatnet til desse fine folkene

kom kunstnarane. Fossefall, høge og dramatiske fjellformasjonar, lafta gardstun og folkeliv

appellerte til dei nasjonalromantiske biletkunstnarane. Dei mest kjende biletkunstnarane som

var her var Johannes Flintoe, J. Chr. Dahl, Joachim Frich, Adolph Tidemann og Thomas

Fearnley (Berge, 1926; Noss, 1999).

Både Berge og særleg Noss vurderer biletkunsten sin reliabilitet og validitet som god nok

dokumentasjon på klesskikken i Tinn. Kunstnarane hadde ei vitskapeleg haldning til det dei

skulle måle eller teikne i tillegg til trongen til å utttrykkje seg (Noss, 1981). Både reliabiliteten

og validiteten er nok bra, men han kan drøftast. Noss drøftar dette i Adolph Tidemand og folk

han møtte (Noss, 1981). Me veit at kunstnarane ofte lånte skisser av kvarandre. Tidemann

kjøpte òg ein del drakter og draktdelar under reisene sine i Noreg. Desse tok han med til

Tyskland og kledde opp modellar med dei og måla «norske» tablåar i Düsseldorf. Av og til vart

då draktdelar frå ulike draktområde blanda. I desse store folkelivsmåleria er «den viten-

skapelege haldninga til stoffet underordna den kunstnariske» (Noss, 1981, s.13). Noss har

samanlikna portrett av Tidemann med seinare foto av dei personane som kunstnaren har fram-

stilt. Likskapen er stor mellom måleri og foto av t d lensmann Hans Anfinsen frå Atrå (1981,

s.108-109). Av det kan ein truleg seia at skisser og akvarellar som vart til i feltet har høgast

reliabilitet og validitet.

2.4. Andre forfattare.

Fleire andre enn Rikard Berge og Aagot Noss har skrive om Tinndrakta. Eg opplever at dei

skriv om «bunaden», dette draktfenomentet som Hulda Garborg ville gjenskape på 1900-talet,

og ikkje noko om klesskikken i Tinn.

Hulda Garborg skildra Tinnbunaden i boka Norsk klædebunad (1917). Ho skriv at drakta skil

seg mykje ut frå dei andre bunadene i Telemark. Rosesaumen karakteriserar ho som «god» og

drakta er «ein ven og klædsam Bunad» (Garborg, 1917, s. 47).

Ågot Stuvetrå har skrive kapittelet «Kvinnebunaden i Tinn» i Telemarksbunader (Stuvetrå,

1955). Den boka ga Telemark husflidssentral ut og er ei skildring av alle bunadene i fylket.

Stuvetrå skildrar skjælestakk-kleda og omslagstrøyekleda. Elles skriv ho om tradisjonar om-

kring klesskikk og klestilverking.

Rundt tusenårsskiftet kom to leksikale verk om bunader ut. Fyrst kom Norges bunader og

samiske folkedrakter ut i samarbeid med Folkemuséet (Fossnes, 1993). Bjørn Sverre Hol

Haugen var redaktør for Norsk bunadleksikon som har kome ut i fleire utgåver (Haugen, 2006).

Båe verka presenterer Tinnbunaden.

Anne Kristin Moe skreiv boka Broderte bunader medan ho var tilsett ved Norsk Folkemuseum

(2014). Boka er forskingsbasert og tar opp historia til bunadene, norskdomsrørsla, Hulda

Garborg og Klara Semb si rolle i «bunadssaken» og det nye bunadsidealet. Moe skildrar Tinn-

bunaden i samanhang med Hulda Garborg, men har ikkje forska sjøl på folkedraktskikken i

Tinn.

2.5. Tre ulike draktskikkar.

Eg vel å nytte Berge si inndeling av draktskikkane for kvinner i Tinn. Rukkestakk-kleda vart

nytta før 1800. Skjælestakk-kleda var vanleg mellom 1800 – 1850-60. Omslagstrøyekleda vart

nytta fram til kvinnene byrja gå med moderne klede og som no har manifestert seg i «Tinn-

bunaden».

2.5.1. Rukkestakk-klede.

Kvinnene gjekk truleg kledd i rukkestakk-klede gjenom heile 1600- og 1700-talet. Drakta er

renessanseprega. Namnet kjem frå stakken som var foldelagt. Stoffet var heimevove vadmål,

lagt i små tette folder rundt livet. Rynkinga var gjort på same viset som dei i Setesdal gjorde når

dei «feddela» stakkestoffet med nål og trå (Berge, 1926; Noss, 1999). Berge snakka i 1917 med

folk som mintest Birgit Rue (1814-1906) som hadde fortalt at eldre kvinner gjekk kledd i rukke-

stakk tidleg på 1800-talet (Berge, 2018). Noss skriv at dei på Svalastog i Austbygde hadde

funne ein rest av ein slik stakk i svart heimevove ullty som var «fedd» (1999, s. 11). Til rukke-

stakken brukte kvinnene eit overliv, det skildrar Berge som «sidt». Eit overliv (RT2094) som

vart vist fram på ei utstilling ved Norsk Industriarbeidermuseum sommaren 2014, kan vera frå

ei rukkestakkdrakt. Overlivet er i jacquardvove ull, kan hende frå Norwich i England. Til drakta

høyrde med trøye, skjorte eller halvskjorte, serk, bringeklut, forkle og skaut. Skjortene var av

heimevove lin i primærsnitt med smale kvardar. 

Det er få gjenstander å finna på muséer og private samlingar frå denne tida. Noss har danna

mykje av sitt bilete av draktskikken gjenom gransking av skifte frå tidsperioden (1999, s. 15).

Mellom 1782 og 1796 registrete ho i skifta 14 lerretskjorter, fem med raude kvardar, ei med blå

og ei med svart kvarde. Noss meinte at dette kunne vere at kvardane var saumprydde. Biletet av

den avsperetta sauma ermkvarden høyrer til denne drakttradisjonen. Eg har ikkje hatt tilgong på

kvarden, truleg er han i privat eige i Tinn.

2 - Overliv til
truleg rukkestakk-
klede (RT2094).
OS.

2.5.2. Skjælestakk-klede.

I byrjinga av 1800-talet skjer eit klesskifte.

Stakkane vert ikkje lengre rukka. Stakken vart

framleis sydd av svart heimevove vadmål.

Rundt livet vart stakken foldelagt med færre og

større rynker heile vegen rundt, bortsett frå

foran på magen. Fangbreidda var glatt med ein

splitt. Nedrekanten på stakken hadde ein avstiva

kant, kalla skjæl. Denne kanten ga namnet åt

drakta. Inni kanten sydde kvinnene inn gamle

tyrester i vadmål, raggeband, hattefilt o l i fleire

lag, det skulle vera tjukt. Stakken vippa nedst

utover når kvinna som bar ho gjekk, dansa osb.

Den trange trøya hadde òg skjæl. Ho hadde ei

tilsvarande kant sydd nedst på trøya. Trøya var

kort, det same var overlivet. Empirmoten frå 

Europa fann rotfeste i fleire bygdesamfunn i

Noreg, òg i Tinn. Til drakta høyrde med overliv,

forkle, skjorte eller halvskjorte, bringeklut, serk

og skaut. Stakk, forkle, overliv, trøye og bringe-

klut vart pryda med band. Det gjevaste var

kjøpeband som dei kjøpte oftast på marknadane

i Kongsberg eller Bragernes (Noss, 1999, s. 38;

Stuvetrå, 1955, s. 76). Forklær og overliv kunne

vera sydd i kostbare kjøpestoff i ull og silke.

Karakteristisk for overliva var eit par skråstilte

band på ryggen frå ermringinga ned mot nedste

3 - Ermkvarde, frå Noss (1999, s. 15). Foto: Bjørg Disington.

4 - Skjælestakk-klede. Sommarutstilling NIA. OS.

kant på livet. På bringeklutar frå denne perioden kan ein sjå metallkniplingar. Saum var ikkje

vanleg på denne drakta burtsett frå av og til noko på bringekluten, på dufsene til skautet og på

vantar/vottar. Sauming var ikkje så «fint» som kjøpeband. Ei kvinne kunne ha ein stakk med

saumaband som understakk og bruke ho på «andredagar». Kvinnene som hadde fleire stakkar,

understakkar og/eller mellomstakkar, nytta dei utanpå kvarandre. Ei brur skulle helst ha på seg

fire stakkar!

Skjortene var sydd av lin eller bomull. Lin dyrka dei sjølv medan bomull måtte kjøpast. Det

kunne vera ullgarnssaum på kvardane rundt hals og ermer. Nokre skjorter har berre saum på

ermkvardane. Kvinnene gjekk mykje med halvskjorter. Dei gjekk oftast med trøye og då syntest

jo ikkje sjølve skjorta. Serk hadde dei alltid på seg. Kvardane var smale, men «vaks» og vart

høgare i halsen utover i draktperioden. Då fekk òg nokre skjorter kvitsaum med lin- eller bom-

ullstråd.

Klesskikken kan dokumenterast med mange plagg både på museer og i private heimar. Det var

denne draktskikken kunstnarane som kom på 1800-talet måla og teikna. Eg syner fram drakt-

skikken gjenom eit bilte av Thomas Fearnley sitt måleri datert 1828 og ei drakt frå sommar-

utstillinga til Industriarbeidermuseet i 2014.

5 - Skjælestakk-klede. Oljemåleri av
Thomas Fearnley datert 1828, frå Noss

(1999, s. 20).
Foto: Anne-Lise Reinfelt.



2.5.3. Omslagstrøyedrakta.

Midt på 1800-talet skjedde det eit draktskiftet. Det høge overlivet med bringeklut i empirstil

forsvann. Det vart erstatta med eit dobbeltknept omslagsliv. Livet var i byrjinga svart eller mørk

blått med åtte eller tolv sylvknappar. Det var òg pynta med nokre svarte fløyelsband på bringa.

Dei skråstilte banda på ryggen til overlivet førte kvinnene vidare, no vart dei ofte rosesauma.

Samstundes byrja kvinnene å gå med stakkeselane som var pryda med rose- eller klostersaum

eller kelimvove, utanpå overlivet. Dei heldt fram med å gå med skjælestakken og forkleet dei

hadde frå tidlegare. Ei rynkelue vart òg tatt i bruk i staden for skaut, på den tida. Mange kallar

framleis den lua for Numedalslua. Truleg kom heile påverknaden til dette draktskiftet frå

Numedal. Berge meiner det, og Noss støtta seg til han. Tre jenter kom frå Numedal og vart gift

til dei to Bernåsgardane i Atrå i 1838, 1849 og 1874. Dei som budde på øvre og nedre Bernås

var i slekt. Øvre Bernås var lensmannsgard. Lensmannsfrua hadde kan hende nok kraft i seg

sjøl med sin draktbruk til å innføre ein ny mote i bygda? Skjortene vart sydd av bomull og fekk

kvitsaum på kvardane. Alle kvardene fekk ikkje saum, mange fekk påsydde blonder. Klesdrakta

vart frå ca. 1860 sydd med maskin. 

Etter kvart skjedde det ei vidareutvikling av denne drakta. Frå ca 1880-åra vart den gamle

skjælestakken bytta ut med eit skråklypt skjørt, kalt sneidd stakk. Desse skrådde skjørta ofte

klypt i fem delar, var høgste mote på den tida. Det kan ein sjå att på bilete av kvinner i «by-

klær». Overliva vart sydd oftast i mørk grønt klede. Banda nedst på stakken forsvann, det same

hende det med forkleet. Biletet av Lisbet (f. 1882) og

Gyry (f. 1885) Haakeland illustrerer dette skiftet godt. 

Rynkelua forsvann òg. Kvinnene fekk fleire skjorter:

kvite, blomstrete, rutete, svarte og einsfarga. Kvinnene

tok til å gå med skaut att eller gå barhovuds med fletta

eller vippa hår. Når ein har vippa håret, er eit band fletta

inn i håret og lagt i ein ring rundt hovudet. Frå

familiebilete som heng på veggane til folk her i bygda,

kan ein sjå svarte og kvite skaut i bruk og truleg òg nokre

med farge og/eller mønster på.

Utover på 1900-talet vart det meir og meir rosesaum på

drakta. Nokre kvinner i bygdene tok til å livnære seg av

25

6 - Guhild Sjøtveit og Gonne Brynjulfsen 
i omslagstrøye  med skjælestakk og forkle.

Foto ukjend.

rosesauming. Kvar saumar utvikla sin spesielle stil som

fekk namn etter garden saumaren bodde på. Rosesaumen

vart sauma på frihand. Rundt århundreskiftet var blomane

naturalistiske, etter kvart var saumen meir prega av 

klassiske akantusrankar. Rosemåling og rosesaum har nok

påvirka kvarandre (Bøen, Hegard, Lurås & Lurås, 2015,

s. 7). Den sneidde stakken forsvann. Stakken vart meir lik

den gamle skjælestakken igjen, men med noko mindre

«skjæl». Nedst på stakken vart det sett på saumaband.

Forkleet kom òg på att. Dei heldt fram med å sy på

kjøpeband på forkleet. No er denne omslagsdrakta med

lett foldelagt stakk vorte «Tinnbunaden». Det er mest

vanleg å ha saumaband nedst på stakken og på forkleet,

selane og på dei skrå baksidesaumane. Skjortene vert

framleis sydd i kvitt bomullsty og prydest med kvitsaum

på kvardane. Eg syner fram ein bunad som er sauma og 

sydd som ein prototype til Norsk Industriarbeidermuseum.

Norsk institutt for bunad og folkedrakt (NBF)

kategoriserar norske bunader etter kva bakgrunn dei har.

«Tinnbunaden» er ein gruppe-1-bunad (Haugen, 2006,

vol. 2, s. 131). Det er: «Bunader som representerer siste

ledd i ei folkedraktutvikling. Folkedrakta, særleg til fest-

og høgtidsbruk, fekk etter kvart ny interesse og funksjon

som bunad, utan å ha gått ut av bruk.» (NBF, 2009, s. 9).

I dette kapittelet har eg gjort greie for draktutviklinga for

kvinner i området Tinn frå 1600-1700-talet til i dag.

7 - Lisbeth og Gyry Haakeland i omslags-
trøyedrakt med sneidd stakk. R. Nyblin.

8 - «Tinnbunaden». Sommarutstilling, 
NIA 2014. OS.

3. Skatten på Håkaland.

I dette kapittelet vil eg for-

telje korleis eg dreiv fram

proveniensforskinga mi og

gjere reie for feltarbeidet på

Håkaland. Eg skildrar garden

Sud-Håkaland og folket som

har budd der sidan 1820-talet

(Einung, 1926-1942).

3.1.Feltarbeid på Sud-Håkaland.

Garden Sud-Håkaland ligg i dalføret Gauset. For nokre år sidan arva sonen til eit venepar, Åste

og Halvor, garden i Atrå av ein grandonkel. Alle bygningane er gamle, og det hadde ikkje budd

folk på garden på fleire år. Dei fyrste åra var venene mine opptekne av å sikre dei bygnings-

messige dårlegaste bygningene med nye tak og pussa opp det mest moderniserte husvêret for

utleige. Etter det tok dei til å rehabilitera eit anna bustadhus, Olahuset, frå tidleg 1800-talet. 

Det var eit mykje omfattande arbeid. Den siste som hadde budd i huset var Åste. Ho budde der

eitt år for meir enn tretti år sidan då ho kom til Tinn som heimesjukepleiar.

Åste og Halvor visste lite om historia til garden. Dei siste som budde på garden var Agnes,

faster til Åste, og Jon. Agnes hadde vore innflyttar i Tinn. Jon var «ekte» tinndøl. Han hadde

teke over Håkaland etter tre ugifte søsken som var tremenningar av han. Agnes og Jon var

barnlause. Jon hadde nedfelt i testamentet eit ynskje om at dei gamle tinga skulle bli verande på

garden, tilgjengelege for vanlege folk.

Sommaren 2016 nemnde Åste at ho trudde det var nokre klede på buret. Ho hadde vore inne og

kikka, det sto sju kister i andre høgda. Elles var det mykje rot i buret. Dei hadde ikkje oversikt

over kva det inneheldt. Halvor byrja å rydde i buret, og ein dag klatra Åste og eg opp på loftet

og opna kistene. Der fann me sju kister fulle av gamle tekstilar!

Der og då vart det heilt klårt for meg kva temaet for mastergradsarbeidet mitt skulle handla om:

Innhaldet i dette buret. Sjølve opplevinga inni buret, den dagen eg gjekk inn i lag med Åste, var

9 - Sud-Håkaland. OS.

overveldande og kaotisk. Det var so mykje: Heimespunne garn i eit mjølkespann, mange rullar

med heimevove og stampa vadmål, ulltepper, stakkar, forklær, skjorter, barneklede, rosesauma

kledebitar, grindvovne band, snittmønster teikna på meir enn 100 år gamle aviser! Kor skulle

me byrja? I ei av kistene hadde det vore mus, i ho var kleda mykje øydelagde og lukta urin.

«Kast det», sa Åste. «Nei», svara eg. Slik heldt me på ein heil dag. Mykje av kleda var i god

stand. 

Eg hadde med meg blokk, blyant og fotoapparat, men det blei lite skrive og fotografert den

dagen. Me gjekk gjenom kistene og rydda noko. Eg tok om lag tretti draktdelar oppi ein

søppelsekk, tok han med heim og la han i frysaren. Der låg plastsekken i fleire veker, eg ville

ikkje ha utøy inn i heimen, medan eg tenkte på: Kva gjer eg no? Åste og Halvor ga meg full

tillit til at eg ville gje dei riktige råd, m a kva dei skulle gjera med tekstilane. Det sette eg stor

pris på, samstundes var det eit stort ansvar. Tenk om eg gjorde nokre feil tilrådingar?

Ein fin haustdag tok eg søppelsekken opp av frysaren og pakka ut kleda i hagen. Dei vart rista

godt og støvsugd varleg. Eg fotograferte kleda og førte data om kvart plagg på eit registrerings-

skjema. Kleda lot eg hengja ute til lufting under tak ei natt. Etter det pakka eg dei varleg inn i

syrefritt silkepapir og la dei i øskjer.

Eg tok kontakt med instituttleiar Camilla Rossing, Norsk institutt for bunad og folkedrakt

(NBF). Ho vart interessert i at folk fra NBF skulle koma og registrera draktdelane på Håkaland.

Instituttet gjorde avtale med eigarane om å koma i veke 41 hausten 2016. I forkant var eg

usikker på om funna på buret var registreringsverdige for arkivbasen til NBF. Tenk om dei ikkje

var «gode nok»? Eg gjorde avtale med Rossing om at eg skulle få høve til å hjelpa til med re-

gistreringane. Camilla Rossing og to andre medarbeidarar kom til Håkaland. Der budde dei og

jobba måndag til torsdag. Eg fekk vera med som assistent. 381 einingar vart registrert. Dei fekk

arkivnummer, vart mælt, fotograferte og skildra. Alle data skulle leggjast inn i databasen

Primus.

Medan dei var på Håkaland frå NBF, fekk både Åste og eg råd om korleis me kunne reingjere

kleda og korleis dei tekstile skattane burde oppbevarast. Bomullsskleda, i hovudsak skjorter,

kunne me vaska i vaskemaskin. Klede i vadmål og ullklede, kunne me spyla med varmt vatn.

Elles kunne kleda vaskast varleg i lunkent såpevatn. Kleda har det best i kistene. Silkeplagg

skulle ikkje brettast fint saman. Då kunne silkefibrane knekka. Silkeplagg skal sleppas ned i

øskjer og ikkje stappas fulle. Dei fleste kistene er no vaska, skurt med grønsåpe og lufttørka.

Me har tatt dei inn i Olahuset i andre høgda og putta dei kleda som er registrert av NBF 

oppi dei.

Tabell 1. Gjenstandar som vart registrert av Norsk institutt for bunad og folkedrakt.

Bilete, fotos

3.2. Proviensforskinga.

Proviensforsking handlar om å få vite mest mogeleg om det eller dei objekta som ein studerer.

Eg rekna ikkje med å finne notat i notisbøker om kven som hadde sauma kvardene, spunne

garnet i melkespannet eller sydd barnekleda me fann på buret. I mi forsking handlar det om å få

kunnskap om garden og menneska som har budd her ved å sjå etter attgjeving av levd liv, t d

reiskapar på buret og i kjellaren, gjenstandar i Olahuset, ved å lese bygdebøker og lokalhistorie,

studere kyrkjebøker og prate med bygdefolk. Det er ikkje få timar eg har vore på Håkaland. 

Eg har sete, sett utover og tenkt på ulike stader både ute og inne. I Olahuset har eg vore oppi

kvar skuffe og i kvart skap. Stadig på leiting etter garden og folkene som budde her si historie.

Eg har funne gamle fotografi, skulebøker, vitnemål, notatbøker, dokument osb. Initialar på tre-

butter og -spann har eg granska, likeeins namn og årstal på kister. I januar oppdaga eg kvifor

bygningane truleg, låg nede på eit platå mellom vegen i dalføret og elva Mår. Akkurat der var

det sol! Sol er ein «mangelvare» i Tinn om vinteren. Ho skein i ei stripe ned på garden mellom

dei høge fjella.

Øystein Øysteinsson Vålund (1784-1851) tok over garden Sud-Håkaland gjenom eit makeskifte

i 1823. Han var frå garden Vålund i Austbygde om lag 10 km frå Håkaland. I familien Vålund

var han gut nummer to. Ein eldre bror fekk farsgarden. Øystein var omgangsskulelærar i

dalføret Gauset då han flytta til Håkaland. Han vart gift med Gonne Olsdotter Mårem (f. 1791).

Eg veit ikkje kor gammal ho vart, men ho levde på Håkaland ved folketeljinga i 1865. Gonne

var frå garden Mårem i Atrå om lag to km frå Håkaland. Mårem er ein av dei eldste gardane i

Tinn. Hovedhuset, som framleis er bolighus, er frå mellomalderen og har hatt drombegang over

til eit anna hus som er rive. Gonne si mor, Gyry Johannesdotter, var frå Gvåle i Atrå og var

syster av lensmann Ola Johannesson Gvåle.

Kva har dette med dei fire skjortekvardene å gjera? Eg har nemnt tre gardar utanom Håkaland:

Vålund, Mårem og Gvåle. Dei fire skjortekvardene eg fokuserar på, trur eg, er om lag 200 år

gamle. Kven kan ha sauma dei? Eit rikt utval av folkedraktdelar frå Vålund er på Norsk

Folkemuseum. I utstillingsdelen for folkedrakter er det no sett opp eit tablå med to bruredrakter

frå Vålund. Ingen gardar i Tinn er store, men både Vålund, Mårem og Gvåle har vore og vert

framleis sett på som «store» i distriktet. Gardane har rike både materielle og immaterielle

kulturminne og vyrde kvinner og menn har budd der. Kor kjem kvardane frå? Eg trur at

skjortekvadane kom med Gonne frå anten Mårem eller Gvåle. Øystein hadde nok ikkje saum-

tradisjon «med seg» frå Vålund ut over si eiga skjorte. Sauming var eit kvinnfolkarbeid.  

Kan det vera Gonne f. 1791, hennar mor Gyry f. 1765 gift til Mårem eller hennar mormor Gyry

f.1713 gift til Gvåle som har sauma dei?

Med stor tryggleik seier eg at eventyrsamlaren og seinare biskopen Jørgen Moe har sett

skjortekvardene i bruk. Han kom i lag med Theodor Kierulf til Tinn i juli 1846. Moe høyrde 

at det var bryllaup på garden Torkjellsbøen i Austbygde og drog dit. Dette har han skildra i 

forteljinga Besøk i et bondebryllup (Moe, 1924). Det er ei fargerik forteljing om brurefolket,

gjester, mat, drikke, drakter, felespel, kappestrid, kveding og dans. Det var niesa til Øystein og

Gonne, Aslaug Kristensdotter Vålund, som gifta seg til Torkjellsbøen. Moe skreiv om brura:

«……..da vi kom, gik hun som de øvrige Kvinder i de skinnende hvide linnedærmer, der altid

giver Fjeldpigen et pyntelig, propert Utseende og vækker Forestillingen om noget indre Rent»

(1924, s.137).

Gonne og Øystein Håkaland fekk ein son og seks døtre. Sonen døydde tidleg i ei arbeidsulukke

på garden. Alle jentene gifta seg, ho nest eldste, Lisbet f. 1819, tok over garden saman men

mannen sin Ola Olsen Ørnes i 1845. Dei fekk berre ein son, Ola f. 1846, som vaks opp. Eg trur

at svigerdotter til Lisbeth og Ola, Gro Nilsdotter Traen f. 1854, og hennar døtre Lisbet f. 1882

og Gyry f. 1885, har sydd og sauma dei fleste draktdelane me fann på buret som kan knyttast

opp til omslagstrøyetradisjonen.

Lisbet f. 1882, Gyry f. 1885 og Olav f. 1890 var dei tre borna til Gro og Ola. Dei var ugifte og

levde saman all si tid på Håkaland. Eg har no høyrt at Lisbet og Ola dreiv garden, medan Gyry

sydde. Gyry var «ikkje so sterk». Det utsegna stemmer med det Åste og eg fann på garden. Me

fann ein gamal symaskin med sveiv, eit stor utval i lisser og band som ikkje hadde vore bruka,

ubrukte baksidesaumar til omslagsoverliv, stoffstykker, ei uferdig skjorte og mange snitt-

mønster til omslagsoverliv teikna på gamle aviser. 

Proviensforskinga har gjeve meg ei ramme kring dei fire skjortekvardane og dei andre

draktdelane me fann på buret på Håkaland. Eg veit no noko meir om garden og folkene som har

levd her. Eg tykkjer òg at eg veit noko meir om dei fire skjortekvardene. Undervegs laga eg ein

plakat som eg teikna og førte opp data på, klistra på bilete eg fann og som eg sjøl tok. Han

hengte eg opp på veggen og vart eit godt hjelpemiddel under arbeidet. Lurte eg på noko var det

berre å kaste eit blikk på plakaten. Fann eg noko nytt, førte eg det på etter kvart (vedlegg 2). 

Eg har òg samanfatta faktorar i ein figur som ga meining for meg, då eg gjenom proveniens-

forskinga ynskte å få betre kjennskap til de fire skjortekvardane (vedlegg 3).

10 - Skjortekvardane, frå venstre Slangen, Stjerna, Muruspjeldet og Krossen. Foto: Elisabeth Haig Jacobsen (EHJ)

4.0. Utgreiing og analyse av dei fire skjortekvardane.

I innleiinga presenterte eg kort dei fire skjortekvardane som eg i oppgåva rettar fokuset på 

(bilete 10). I dette kapittelet vil eg gjera nøye greie for korleis dei ser ut og analysere dei. Eg vil

i analysen vise til funksjonelle, kvalitative, estetiske og symbolske faktorar som kan knyttast til

skjortekvardane. Kvardane har fått namn av meg for å lett kunna skriva om dei: Slangen,

Stjerna, Muruspjeldet og Krossen. Dei er heilt ulike samstundes som dei har mykje felles.

Mønstra på kvardane skil seg frå kvarandre. Det fine preget som saumane har er felles. 

4.1. Vurdering av alder.

Når eg vurderer alderen på skjortekvardane, tangerer dette til kvardane sine funksjonelle

kvalitetar. Storleik, mønster, materialval og saum- og syteknikk er faktorar som kan hjelpa med

å tidfeste alderen på tekstilar. Denne forma for tidsfastsetjing kallast indirekte aldersfastsetjing.

Ein kombinasjon av desse faktorane kan ofte gje eit presist svar når ein lurer på kor gamalt eit

objekt er (Nockert & Possnert, 2002).

Berge og Noss skriver om rukkestakk-klede som vart nytta i Tinn før ca. 1800 (Berge, 1926;

Noss, 1999). Det er lite tekstilar frå den tida i muséa og i private samlingar. Noss byggjer kunn-

skapen om rukkestakk-kleda mykje på skifteprotokollar. I eit skifte frå 1706 er det skrive om to

lerretsskjorter med «sømmede kraver på» (1999, s.12). I kvinneskifta mellom 1782-1796 vert

det nemnt 14 lerretsskjorter, «fem med «røde linninger», ei skjorte med blå og ei med svart

krage, noko som tyder på at linningar og kragar har vore saumprydde» (1999, s.16). Eg har

tidlegare, i avsnitt 2.5.1, vist til ein ermkvarde med svartsaum på som Noss relaterer til eit skifte

i 1782 (1999, s.15). Han er sauma i kross-sting og motivet er greske krossar. Noss si forsking

tyder på at det var vanleg å ha sauma kvardar på skjorter før 1800. Flintoe måla ein akvarell frå

Vestfjorddalen i 1821 som syner ei kvinne med kvit skjorte med sauma ermkvardar (Noss,

1970, s.41).

Kvardane eg har funne, er mellom 20 og 25 mm breie. Halsmåla er mellom 300 og 320 mm.

Det at kvardane er så smale tyder på at dei er gamle. Dei eldste skjortene som Noss knytta til

skjælestakk-kleda har smale kvardar. Dei eldste Noss skildrar er ca. 25-30 mm breie. Utover i

denne draktperioden «veks» breidda på kvardane opptil 80 mm i breidde (Noss, 1999). Måla

rundt halsen er òg små. Folk var mindre på 1800-talet enn no. Ein har ikkje statistikk over kor

mykje kvinner har «vokse» over eit decennium. Forsvaret har oversikt over utviklinga på

storleiken til dei vernepliktige. Frå 1900 til 2007 vaks den gjenomsnittlege mannen med om lag

10 cm (Kjelvik, 2018). Det gjev kan hende ein liten peikepinne på kvifor måla rundt halsen er

så små.

Mønstra på dei fire kragane er geometriske, elles svært ulike. Helen Engelstad skriv at geomet-

riske mønstre er «fast forankret i vår folkekunst, hvor de kan dukke opp til enhver tid, uansett

moteretninger og skiftende materialer» (1952, s. 64). I saumar har kvar tråd sin eigen rytme.

Trådar førast under og over eit bestemt antal trådar i stoffet til dei vert ein bord som er

harmonisk bygd opp. Til slutt dannar trådane eit vent og regelbunde motiv. Geometriske

mønstre finn ein i tekstilar frå folkevandringstida til renessansen. Under renessansen kom forkle

på moten, oftast sydd i kvitt linstoff. Dei var pryda med blonder, border og band i geometrisk

mønster. Skjorta kjem etter kvart høgare opp i halsen og får ei sauma linning (Broby-Johansen,

2000). Den geometriske broderikunsten kjem endå tydelegare fram på serkar og skjorter. I heile

landet ser ein dette fenomenet. Geometrisk saum i smøyg og teljesaum vart oppbygd med ruter,

trekantar og ulike kross. Borden vert utfylt med motiv, rytmisk og gjentakande (Karlberg,

2015). Mønsteret på dei fire kragane er bygd opp slik Helen Engelstad og Magny Karberg

skildrar. Renessansepreget er tydeleg.

Alle kvardane er sauma på kvitt linlerret. To av dei har linstoff i grovare kvalitet på innsida av

kragen, kan hende i stry eller hamp. Lin var det materialet som vart nytta i underty og skjorter

før bomullstoff vart tilgjengeleg for vanlege folk etter den industrielle revolusjonen, då vart det

billig. Bomullstoff var ein vare som måtte kjøpast av kramkarar eller på marknadene på Kongs-

berg eller Bragernes. Lin vart dyrka i Tinn. Eg kjenner til stadnamn som fortel om lindyrking,

t.d. Linøye i Hovin og Lindemyr på Bernås i Atrå. Bomullstoff signaliserte at eigaren hadde

pengar. Det var viktig å vise på ein diskret måte i bygdesamfunnet. Hadde folk pengar, sydde

dei truleg skjorter i bomullstoff.

Dei fire skjortekvardane er alle sauma med ulltråd. Muruspjeldet har òg innslag av silketråd.

Ulltråd vart tilverka på garden. Tråden er plantefarga.  Det ser eg av fargespekteret som er nytta.

Samanliknar eg fargane med fargekartet som eg laga på Høgskulen hausten 2017, finn eg at dei

er i same fargetonar. Tråden kan ha vorte farga med t d bjørkelauv, krapprot, reinfann, ko-

chenille og røsslyng. Korleis ein kunne farga syntetisk, fann ein ikkje opp før i 1834. Produk-

sjonen av syntetiske fargar i stor skala starta om lag 1860 (Nockert & Possnert, 2002).

Gulfargen på Muruspjeldet er silketråd, i tillegg nokre få ruter sauma i lys blått. Silkegarn var

eit dyrt materiale å saume med. Eg har høyrt at det var vanleg å kjøpe eit lite stykke silkestoff.

Saumaren rekte av trådar på stoffbiten og sauma med dei i staden for å kjøpe brodergarn i silke.

Lintråd nytta dei til å sy saman skjortene med. Han vart voksa før bruk med t d bivoks eller

talglys.

Alle skjortekvardane er sydd saman med handsaum. Den fyrste symaskinen vart patentert i

USA like før 1850 (Wikipedia, 2018). Det var ikkje vanleg med symaskinar i Noreg før i 1860-

åra.

Desse faktorane hjelper meg å datere skjortekvardane. Eg kan med stor truverde seia at dei vart

tilvirka før 1850. Materiala og monteringa av saumen seier det. Storleiken og mønstra peikar

mot at kragane er eldre, truleg meir enn 200 år.

4.2. Verde av estetiske kvalitetar.

I denne bolken vil eg retta ljoset på kva som gjev estetiske kvalitetar i tilveret. Desse

kvalitetane vil eg relatere til dei fire skjortekvardane eg lyfter fram frå buret på Håkaland.

Eg trur at mennesket til alle tider har hatt, og framleis har, ein trong til å ha det vent ikring seg.

Døme på dette kan frå norsk bondekultur vera ei funksjonell ølbolle som er rosemåla, ei smør-

form i tre med treskurd og ei skjorte med saum på kvardane. Det vesle «ekstra»; målinga, tres-

kurden og saumen, har gjeve dei funksjonelle objekta eit lyft. Dei er vene å sjå på og det kan

gjeve menneske glede. Ein flott setning som uttrykkjer denne trongen har Jacob Monrad for-

mulert i 1859: «Skjønnhetens lysglimt i tilværelsen» (Lysne, 1996, s.137). Randi Nygaard Lium

skriv om «nøysomhetens estetikk» når ho skildrar gamle båtryer i boka Tekstilkunst i Norge.

«Men nettopp dette skapte et særegent uttrykk der ryene fikk sin helt spesielle skjønnhet – noe

jeg kaller nøysomhetens estetikk. Skaperkraft og vilje til skjønnhet var absolutt til stede, selv

om virkemidlene var få. Og kanskje var det nettopp begrensningen i utvalg av farge og garn

som øvet opp veverskens blikk og valg av visuelle elementer» (Lium, 2016, s. 71). Eg opplever

at det Lium skriv om venleiken i gamle båtryer, kan generaliserast til å ha verd for mykje

folkekunst, òg halskvardane frå Håkaland.

Estetikken, læra om det vene, kan gje ord og omgrep som kan vera høvelege å nytte til å skildre

dei fire skortekvardane. Læra om det vakre har menneske alltid vore opptekne av i større eller

mindre grad. «Det Skjønne, Det Sanne, Det Gode» kallast Den platonske triade (Øijord, 1992,

s.18). Platon meinte at alt som har vore, er eller vert til kan klassifiserast innanfor desse tre om-

grepa. Platons tankar om estetikk har prega den vestlege tenkninga heilt opp til vår tid. Alle

tenkarane har ikkje vore samde med han, men dei arbeidde vidare med tankegodset hans. På

1800-talet sto idéen om det tidlaust vakre for fall. Moderne kunst og avantgardekunsten avviste

dei gamle vakre ideala. Det vart ein revolusjon i synet på kunsten og ein serie av skandalar

(Lacoste, 1986). Jean Lacoste vil rekapitulere dei klassiske definisjonane for det vakre for å

kunne koma fram til ein moderne estetikk. Han vil gjera det ved å fremja «harmonien, det

hensiktsmessige, det gode og farven» (1986, s.10). Harmoni handlar om former, rytmar, semje,

symmetri, likskap - ulikskap og proposjonar. Han engasjerer synsansen og dømekraften. Når ein

ser på harmonien, lyt ein sjå på samanhengen mellom delane og heilskapen (Lacoste, 1986;

Hargittai & Hargittai, 1998). Ein objektiv venleik har særmerkte eigenskapar ved seg, medan

subjektiv venleik er eit psykisk fenomen. Venleik treng ikkje vera noko anna eit uttrykk for ei

glede som gjev meg ei oppleving utan krav til objektivitet (Øijord, 1992).

4.3. Symbol.

På skjortekvardane kan ein sjå kjende symbol, kristne og religiøse, som i lange tider har vore i

bruk i norsk folketru (Kostveit, 1997; Skottene, 2002). I denne bolken vil eg forklara dei

symbola eg finn på skjortekvardane.

På alle fire kvardane kan ein sjå krossen. Krossen vart eit symbol på

Kristus allereie frå 300-talet (Kostveit, 1997; Skottene, 2002). Han

vert òg nytta som eit symbol for den kristne trua. Dessutan viste han

at personen tilhøyrde dei kristne. Krossen skulle verna personen som

bar han mot onde krefter. Det finst meir enn 400 ulike krossar. På dei

fire skjortekvardane går den greske krossen att. Det er ein kross

danna av to like lange liner, horisontalt og vertikalt, og vert då

kvadratisk. På skjortekvarden med tre motiv, Krossen, er eit av motiva ein stor Andreaskross.

Den krossen ser ut som bokstaven X. Han har fått namnet åt Jesu læresvein Andreas då

legender fortel at han vart avretta på ein slik kross (Skottene, 2002). Ein kan sjå Andreaskrossen

i norsk folkekunst m a i fleire av stavkyrkjene. 

To kvinner vart gravlagt i Osebergskipet i 834. I skipet fann ein mykje tekstilrestar, både sauma

og vovne. Dei sauma tekstilane er truleg britiske, medan dei vovne er truleg nordiske. På

vevnadar ser ein mønster av både greske krossar og Andreaskrossar (Krafft, 1955; Parsons,

1993). Det syner at krossen var teken i bruk som mønster i Noreg før landet vart kristna. Hadde

11 - Andreaskrossen og
fleire små greske krossar.
EHJ

då krossane ein symbolsk funksjon eller var dei då berre eit mønster? Mikkel Tin meiner at det

er mest vanleg å knytte den romerske krossen til den kristne ikongrafien. Den greske krossen

signaliserar ikkje så tydeleg den kristne symbolikken. I nokre vestlege kretsar vil han ikkje

verta oppfatte som eit kristent ikon i det heile teke. Det er difor ikkje så opplagt kva den greske

krossen skal uttrykkja (Tin, 2007).

Muruspjeld er det på tre av skjortekvardene. Det er ein illustrasjon av ein

mur, mange firkantar er sett saman. (Kostveit, 1997). Muren skulle verna

beraren av plagget mot vonde draumar, mareritt. Muruspjeldet er mykje

brukt i klesplagg rundt halsen og på ermlinningane. Det mest kjende muru-

spjeldet i ein tekstil, er truleg ein mønsterrapport på Fanakofta. Ho har

spjeldrapport nedst på erma og på kanten nede på bolen. 

På ein av skjortekvardane er det slangemotiv forma som ei dobbelt rad av

s’ar. Slangen er symbolet på dei onde kreftene i tilveret (Skottene, 2002).

Slangen er opphavet til bokstaven S og kan òg skildrast som ein drage

eller orm (Ursin, 1975). Ein kan undrast på kvifor det motivet er vald på

ein skjortekvarde? I nokre samanhengar trudde folk at eit bilete av det

vonde kunne skremma burt det vonde. Dragen og slangen vart t d valde til

å pryde båtar i vikingtida. Tenkinga er kjent i dag òg: vondt skal driva ut

vondt. 

Trekanten kan sjåast på som eit symbol for den treeinige gud, Gud Fader, Jesus Kristus og Den

Heilage Ande (Skottene, 2002). Men trekanten har vore eit kjent symbol òg frå før kristen tid.

Trekant med spiss opp synte mannlege eigenskapar og trekant med spiss ned kvinnelege

(Kostveit, 1997). Trekanten er mykje nytta i norsk tradisjonskunst. I Muruspjeldet delar sikk-

sakk-borden muruspjelda opp i trekantar. 

Romben er sett saman av to trekantar. Åste Kostveit skriv at romben

symboliserer det kvinneleg skapande, vulva. I nordisk tradisjon vart

romben kalt for ildøye (Kostveit, 1997). Romben kan òg symbolisere jorda

(Tin, 2007). For jordbruksamfunnet lå livskrafta i jorda, i åkeren dei hadde

spreidd såkorn i. Det svarar til den same tydinga av romben som det

skapande knytta til kvinna sitt kjønnsorgan. Ei tredje tyding er at dei fire

hjørna i romben symboliserer jorda sine fire himmelretningar eller

12 - Muruspjeld. EHJ

13 - Slangen. EHJ

14 - Åttebladstjerne,
trekant og rombe.
EHJ

verdshjørna. Denne tydinga har òg det jordiske element ved seg. På Stjerna og Krossen ser ein

at sjølve åttebladstjerna er ramma inn av ein rombe. 

Åttebladrosa og -stjerna er eit gamalt førkristent symbol.  Ein kjenner til stein- og mosaikk-

arbeider frå sumerisk kultur 3-4000 f Kr. Rosemønsteret har fulgt karavanevegane frå aust til

vest. Til Noreg kom motivet truleg med vikingar og krossfararare frå Miklagard (Anderson,

2012). Sjølve rosa er bygd opp av åtte rombar og har utgangspunkt i eit symmetrisk aksesystem

i ein sirkel eller eit kvadrat. Åttebladrosa kan òg sjåast som ein dobbel marekross (Kostveit,

1997). Etter gnostisk tradisjon er åttebladstjerna skapingas oktogram. Teiknet hadde ei til-

knytning til Venus, fruktbarheitsgudinna. Teiknet har i Norden vore i bruk for å avverje og

verne mot trolldom. Det vart ofte rissa på dører og veggar (Liungman, 2003, s. 321).

4.4. Ulike former for stil i folkekunsten.

Mikkel Tin skriv i artikkelen Abstraksjon i folkekunsten om ulike stilar i folkekunsten (2003). I

artikkelen tek han utgangspunkt i kunsthistorikaren Harry Fett sitt syn på vilje til form i folke-

kunsten. Fett kategoriserar folkekunsten i tre: «den «arkaiske», den «stilforbindende» og den

«stilsprengende».» (2003, s. 241). Den «arkaiske» forma er den eldste i folkekunsten og er

prega av rette liner og enkelheit. Formspråket finn ein att i m a karveskurd og tekstile arbeider

som trekantar, firkantar og krossteikn. Den «stilforbindende» forma tek inn fleire impulsar i

formspråket frå ulike tidsaldrar og kulturar. Det er meir liv i stilen og ein kan sjå drag mot det

naturalistiske. Den klassiske arkantusranken er eit døme på ei «stilforbindende» form. Ein finn

akantusranken særleg i rosemåling frå Gudbrandsdalen og Telemark. Den «stilsprengende»

forma sprengjer alle dei tidlegare stilartane. Harry Fett skriv at «imellom er det nesten som en

bombe slår ned i stilreservoaret og sprenger stilbilledet i stykker.» (Tin 2003, s. 242). Dei to

fyrste stilartane har vore dei mest vanlege i norsk folkekunst.

Desse tre formene for stil avløyser ikkje kvarandre i eit tidsperspektiv. Dei kan sjåast til same

tid. Fleire former for stil kan vera inkorporert i eitt og same objekt. Omslagstrøyedrakta frå

Tinn har t d arkaisk saum på skjorta medan saumen på stakken, forkleet og overlivet har eit

«stilforbindende» uttrykk. I norsk folkekunst kan ein sjå at den arkaiske stilen har vore

dominerande lengst på Vestlandet, t d i trearbeider, saum og vevnader, medan den «stilforbind-

ende» stilen har dominert på Austlandet. Eit abstrakt geometrisk uttrykk og/eller ein flat figurs-

til, kan vera ei vidareutvikling av eit arkaisk formspråk.

Dei fire saumane eg fokuserer på, representerer alle den arkaiske stilen. Rette liner sauma på

teljelin er eit dominerande fellestrekk. Likevel vil eg meine at Slangen og Muruspjeldet har eit

meir tydeleg arkaisk i formspråket enn Stjerna og Krossen. Slangen og Muruspjeldet er enkle

og reine i formen, tydeleg rytmisk gjentakande og er sauma i få fargar. Stjerna og Krossen er

sauma i fleire fargar, motiva i mønstra er meir innfløkte og mønstra har ikkje den drivande dy-

namikken som dei to andre har. Krossen sine tre mønsterrapportar kan virke noko delande.

4.5. Analysereiskap.

For å kunna gje ei vurdering av kvardane, ynskte eg å ha ein reiskap. Etter arbeid med

litteraturen av Jean Lacoste (1986), Axel Mørch (1994), Erik Mørstad (1999), Edith Skjegge-

stad (1996; 2001) og Aksel Øijord (1992) har eg sett opp nokre punkter som eg vil nytta i ana-

lysen.

• Identifikasjon: Kven har tilverka skjortekvarden? Når vart han sauma?

• Materiale og teknikk: Kva materiale er nytta til saumen, stoff og tråd/garn? Kva slag teknikk

har saumaren nytta? Kva fargar er nytta? I kva grad nyttar saumaren saumteknikken til å 

skapa fargesjatteringar og «liv» i saumen.

• Saumens format: Kor stor er kvarden? Kan storleiken på kragen fortelja noko? Proposjonar.

• Komposisjon: Korleis er mønsteret komponert? Punkt, line, form, rytme, proposjonar og 

flate. Organisk eller geometrisk. Asymmetrisk eller symmetrisk. Korleis framstår teksturen 

på saumen? Framstår mønsteret som harmonisk? 

• Motiv: Kva er sauma på kvarden?

• Symbol. Kva tyding kan kan motiva ha?

Eg har laga eit oppsett i ein tabell der eg har inkorporert desse faktorane (vedl 4).

Fleire gonger nemner eg omgrepet skulderlaske. Ein skulderlaske er eit rektangulært stoffstykke

som er sydd inn i ein bol i halsopninga. Lasken vert rynka samen med halskanten og montert til

kvarden. Dette vert gjort for å skape meir volum i skjorta. Mykje stoffbruk skulle tidlegare gje

eit bilete av velstand.

4.6. Slangen.

15 - Skjortekvarden Slangen. EHJ

Slangen er ei halvskjorte som framstår som ei fille. Ho vart

funnen i ei kiste som hadde hatt vitjing av mus. Ho vart ei

«fille» fordi ho er svært slitt i tillegg ete på av mus. Halv-

skjorta innbau ikkje til nærkontakt, ho var skitten og lukta

urin. Etter vekene i fryseboksen og ein varleg vask med Sun-

lightsåpe, var det greit å handtere halvskjorta. Ho var ikkje

lengre fråstøytande. Haugen har skrive artikkelen «En

sanselig kjole» (Haugen, 2015). Forfattaren har analysert ein kjole frå 1700-talet. Støtta av es-

tetisk teori, har han tatt i bruk alle sansane sine i analysen av kjolen, òg lukt og smak. Eg kunne

ikkje tenke meg å gjere det same med Slangen før ho hadde vore i frysaren og vore vaska! 

Slangen er truleg den eldste halskvarden eg har valt meg ut. Fleire fagpersonar har støtta meg i

den vurderinga. Sidan halvskjorta er så øydelagt, klypte eg av ein del og sende til Daterings-

laboratoriet ved NTNU. Mi indirekte tidsfastsetjing av kvarden er 200 år +. Musa har ete stoff

på for- og bakstykket av halvskjorta. Skulderlaskene er intakte. Endane på dei er berre kasta

over med kastesting. Det er ikkje «fint» utført sett i samanheng med alt det framifrå arbeidet

som er lagt ned i halvskjorta. Kan det vera «spor» etter ei form for omsøm?

Eg trur ikkje at halvskjorta er sauma på Håkaland. Gonne Olsdatter (f 1791) flytta til garden 32

år gamal. Teoretisk kan ho ha sauma skjorta som ung på garden Mårem. Eg trur Slangen er

anten ein arv frå Gonnes mor (frå Mårem) eller mormor (frå Gvåle). Arven er truleg ein

indirekte arv: ei overlevering av eit mønster frå ein annan tekstil frå Mårem, Gvåle eller ein

annan gard i Atrå.

Slangen er sauma med kross-sting på ubleika linlerret med trådtettleik på 18 trådar pr cm. Ull-

garnet kvarden er sauma med er truleg farga svart med plantefargar, ev er det nytta ull frå svarte

sauer. Kvarden er montert med lintråd. Skjorta er montert med faldesting, kastesting, attersting

og forsting med lintråd. Nedst er det ein rad attersting sauma med svart ullgarn som er sauma

gjenomgåande, etter monteringa av kvarden. Eg kan p g a slitasje ikkje seia noko om saumaren

har freista å skapa sjatteringar i saumen ved å variere systematisk og leggja den øvste delen av

kross-stinget til høgre eller venstre. Sjølve kvarden er 20 mm x 315 mm.

Motiva på kvarden er parvise slangar med ein «gøymd» gresk kross mellom kvar rapport.

Slangane ligg horisontalt på kvarden. Kvar rapport er kvadratisk og mæler 16mm x 16mm. Eg

kan ikke telje kor mange rapportar det er på kvarden p g a slitasje. Eg vil tru at det er om lag 20

16 - Halvskjorta Slangen. OS.

rapportar. Over og under knapphola er det eit enklare mønster. Mønsteret er konstruert negativt.

Sjølve slangane er ikkje sauma, linstoffet gjer dei kvite. Dei svarte stinga er omgjevnad, eit

svart belte, som skaper mønsteret. Det er strengt geometrisk oppbygd. Samstundes buktar

slangane seg jamt, rytmisk og organisk over heile skjortekvarden. Dette skapar ein dynamikk i

mønsteret. I tillegg kan ein sjå ei tynn, rett line vertikalt og horisontalt som er sauma. Dei linene

dannar krossen. Inni krøllen på s’en er det eit einskild kross-sting som dannar ein liten prikk.

Det er symmetri i mønsteret både horisontalt og vertikalt.

Det geometriske mønsteret og den jamne rytmen i det, assosierte eg

straks eg såg det, til gamle norske tekstilarbeider. Det fyrste arbeidet

eg tenkte på var Huldreduken frå Ve i Øvre Årdal (Engelstad, 1952).

Duken er sauma i smøyg truleg på 1400-talet. Han har riktignok

ikkje slangemotivet, men den gjentakande, jamne rytmen i bordane

er likeeins. Eit temmeleg likt slangemønster finn eg i det dobbelt-

vevde Lometeppet frå Vestre Slidre truleg frå 12-1300-talet (Engelstad, 1952, pl. 5). 

Kring knapphola har det nok vore knappholsting, men det er ikkje att trådrestar. Eg trur, etter å

ha studert kvarden under ei lupe, at han har vore kanta med attersting. Øvst på kvarden ser eg

berre hola, tydeleg, etter stinga. Det er bittesmå trådrestar, små svarte fjom att etter denne

kantinga. 

Kvarden er svært slitt. Det påverkar teksturen. Teksturen er ujamn, på felta der det er saum att

kjennest ullfibrane. Den tynne ulltråden som står att, gjev saumen eit transparent uttrykk. Dei

felta som har avsliten saum har ei ruflete flate. Linstoffet er prega av at det har vore saum på det

og har ein heilt annan flate enn sjølve stoffet i halvskjorta. Det er eit glatt, litt glisent, tynt og

fint linstoff.

4.7. Stjerna.

Stjerna er ein kvarde som er spretta av ei skjorte eller ei halvskjorte. Det er ikkje att restar frå

bolen i den nedste kanten. Kvarden fann me på ein staur i taket på buret. Han var bunden fast

17 - Utsnitt frå Lometeppet.
(Engelstad, 1952, pl. 5)

18 - Skjortekvarden Stjerna. EHJ

med ein båtmannsknop kring stauren. Folket på Håkaland har nok hengt opp ting i dette

«bandet», kan hende ei saueribbe? Kvarden var brun og det var ikkje lett å sjå den fine saumen.

Eg tok kvarden med meg heim, la han i fryseboksen nokre veker og vaska han i lunka vatn med

Sunlightsåpe. Etter vasken kunne eg sjå kvalitetane på han.

Kvarden er sauma på linstoff med ein trådtettleik på om lag 22 tr/cm. Han er sauma med

heimefarga og plantefarga ullgarn i fargane raudt, gult, grønt og brunt. Kvarden er sauma med

kross-sting. Kross-stinga er sauma i begge retningar, det er ikkje noko system i om dei går til

høgre eller til venstre. Det er knappholsting rundt de tre kantane på kvarden (på dei to

kortsidene og den øvste kanten). På langsidene av kvarden er det attersting utanfor møns-

terborden. Det er ikkje knapphol på kvarden, men det er slitasje etter bruk av halsnål i endane

på han.

Denne skjortekvarden er 20 mm brei og er 315 mm rundt halsen. Storleiken på kvarden og

materialbruken gjer at eg vil gjeva han ein indirekte alder på 200 år. P g a måla kan kvarden ha

vore boren av same kvinna som eigde Slangen.

Stjerna er sauma i eit geometrisk åttebladmønster. Sjølve åttebladmønsteret dannar stjerner som

er omgjevne av rombar som står på høgkant. Mønsteret er repiterande, det er 13 ½ rapportar på

mønsterraden. Mellom rombane er alle trekantane fylde ut med muruspjeld. Midt i alle

stjernene er det ein liten gresk kross i raudt. Mellom rombekantane og sjølve stjerna er stoffet

fyllt ut med gule greske krossar. Stjernene er brune. Dei raude, rette sikk-sakk-linene som krys-

sar kvarandre, dannar rombane og trekantane. Muruspjeldet er sauma i gult, raudt og oliven-

grønt. Mønsterborden er symmetrisk, men han er ikkje «plassert» symmetrisk på halskvarden.

Venstre endestykke endar opp i ein halv mønsterrapport, medan den høgre sida endar opp med

ein heil rapport. Mønsterrapportane er sett saman til ein stjernekrans kring halskvarden og

framstår som ein harmonisk heilskap.

Kvarden er godt slitt. Han er delvis open i den nedste kanten slik at eg kan sjå inn på baksida av

saumen. Då kan eg sjå at fargane på utsida ikkje har tapt seg mykje. Fargane er duse. Pga dei

duse fargane og dei små stinga, kan kvarden framstå som brun på avstand. Går ein tett inn på

kvarden, ser ein det framifrå handverket som er utført. Teksturen på framsida av kvarden er

jamn og ein kjenner ullfibrane godt. Baksida er eit glatt, tynnslitent, finvove linstoff, truleg det

same stoffet som saumen er gjort på. 

Åttebladstjerner har vore mykje brukt som mønster på skjortekvarder i ulike draktperiodar.

Akkurat dette stjernemønsteret har eg ikkje funne på andre halskvardar. Ein finn skjorter med

stjerner i dei fleste bygdene i Telemark. Difor er det vanskeleg for meg å fastslå noko meir om

opphavet til denne skjortekvarden.

4.8. Muruspjeldet.

Muruspjeldet er ein halskvarde som er klypt av ei skjorte eller halvskjorte. Skjortebolen,

ermane og skulderlaskane er klypt av. Restane etter halsrynkinga står att på kvarden. Det står òg

att nokre ulltrådar i rynkinga som tyder på at skjorta si halssplitt hadde ein pyntekant rundt og

at det var dekorsaum foran på saumen mellom bolen og skulderlasken. Mykje rynka stoff sydd

på halskvarden og restar etter dekorsaum mellom skulderlaske og bol kan tyde på at kvarden

har sete på ei halvskjorte. Kvarden er slitt. Eg trur han er reparert og kan henda flytta frå eit

plagg til eit anna. I endane på kvarden er det sauma med ein olivengrøn ulltråd nokre «hastige»

kastesting. Nedst på kvarden er det ein gjenomgåande atterstingsrad med den truleg, same

olivengrøne tråden som er nytta til kastestinga i endane. Denne fargen og garnkvaliteten er ikkje

sams med den grøne tråden i sjølve muruspjeldmønsteret. Det er mogeleg at innsida på kvarden

er bytta ut i den same reparasjonsprosessen. Innsida av skjortekvarden er av eit grovare stoff:

lin, stry eller hamp.

Muruspjeldet er sauma på ubleika linlerret med ein trådtettleik på om lag 18 tr/cm. Kvarden er

sauma med både silke-og ulltråd. Silken er i gult og blått. Ulltråden, heimespunna og

plantefarga, er svart, raud og grøn. Det er 5 ½ mønster-rapportar på kvarden. Kvarden mæler 25

mm x 315 mm.  Denne kvarden er noko høgare enn Slangen og Stjerna. Det kan tyde på at han

er noko yngre. Samstundes har mønsteret eit så tydeleg renessansepreg og kvarden eit mål kring

halsen som er så snaut at eg vil indirekte tidfeste han til å vera 200 år gamal.

Borden på kvarden er sauma med kross-sting. Han har knapphol i kvar ende, om lag 20 mm

store, som er sauma med raudt ullgarn med knappholssting. Det er regels i begge endane på

knapphola. Dei synest å vera lite slitt, kan hende vart dei sauma oppatt ved den trulege repara-

19 - Skjortekvarden Muruspjeldet. EHJ

sjonen. Knapphola er inkorporert i muruspeldet i den siste trekanten i kvar ende av kvarden. I

øvre kant er det sauma raude attersting. I nedste kant er atterstinga sauma gjenomgåande i alle

stofflaga med olivengrøn ulltråd. Kortendane på kvarden er berre kasta over med kastesting.

Desse kastestinga er ikkje vent utført.

Mønsteret på kvarden er muruspjeld. Komposisjonen på mønsteret er harmonisk og stilistisk.

Det har ein jamn rytme. Ein sikk-sakk-bord breier seg over heile kvarden og delar muruspjeldet

opp i elleve trekantar. Inni sikk-sakk-borden er det ein rad av greske krossar. Sikk-sakk-borden

skapar ei rørsle, eit driv gjenom heile kvarden. Samstundes skapar fråvêr av saum inni muru-

spjelda nokre tynne, rette og horisontale liner i ulike lengder. Desse brotne linene gjev òg møns-

teret eit jamt framoverdriv. Gul silketråd er nytta både i sikk-sakk-borden og på firkantane i

muruspjeldet. Det kan ha vore nytta to forskjellige typar svart ullgarn i saumen. Den svarte ull-

garnsaumen i muruspjeldet synest vera i tjukkare garn enn dei svarte kross-stinga i sikk-sakk-

borden. Slitasje på kvarden kan òg ha skapt denne skilnaden. Den svarte saumen kring dei

greske krossane er transparent. Raud ullgarnsaum er det i sikk-sakk-borden og i muruspjeldet.

Olivengrøn saum er det òg i muruspjeldet. I ein trekant med muruspjeld er to svarte ruter ull-

garnsaum bytta ut med blå silkesaum. Denne trekanten er pressa litt saman, vinkelen er noko

mindre og rutene midt i trekanten er smalare enn dei andre. Truleg har saumaren freista «å juksa

litt» (redusere halsmålet noko) for å få til eit uttrykk av ein symmetrisk kvarde. Kvarden vart

likevel ikkje «symmetrisk». Saumaren har unnlatt å saume den siste delen av sikk-sakk-borden

på høgre side. Kvarden er slitt, men originalteksturen er likevel til stades: vekslande mellom

ullfiber-, silke- og litt lininntrykk. Silken gjev noko glans til kvarden. 

Dei greske krossane midt i sikk-sakk-borden gjev meg assosiasjonar til ermkvarden som er

avbilda i Klesskikk i Tinn i Telemark (Noss, 1999, s. 15). Krossane er kvite danna av felt på lin-

stoffet som ikkje er sauma og med svarte kross-sting i kring.

4.9. Krossen.

Krossen fann me i ei av kistene på buret. Han er sauma på ei halvskjorte som er heil. Saumen

på halskvarden og kring halssplitten er slitt. Det er ei rift i bakstykket. Nokre flekkar fekk eg

20 - Skjortekvarden Krossen. EHJ

ikkje av i Sunlightvasken. Designet

på halvskjorta er sams med den

halvskjorta som Aagot Noss skildrar

og som Solveig Meyer har laga

mønsterteikning til (Noss, 1999,

s.51).

Krossen er sauma på ubleika

heimevove linlerret og har ein

trådtettleik på 18 tr/cm. Ullgarnet

kvarden er sauma med er truleg

plantefarga og heimespunne i raudt,

blått, grønt, gult og svart. Sjølve kvarden er 25 mm x 300 mm. Det er tre ulike mønsterrapportar

på kvarden i eit ordna, repiterande system: rapport 1 (muruspjeld), rapport 2 (Andreaskross), 1,

rapport 3 (åttebladstjerne), 1, 2, 1, 3, 1, 2, 1, 3 og 1. Han er sauma i kross-sting. Kross-stinga er

sauma i begge retningar, det er ikkje noko system på om dei går til høgre eller venstre. Den

kross-stingsauma kvarden er ramma inn av ein atterstingrad i blått ullgarn. Kvarden er kanta

med raude knappholsting. Dei blå knapphola er 20 mm store og er sauma med knappholsting.

Det er regels i kvar ende. Halvskjorta er montert med lintråd med faldesting, attersting og for-

sting. Forstykket er skøyta saman på midten. Forstykket, bakstykket og dei to skulderlaskane er

rynka tett saman med lintråd før kvarden vart sydd på.

Kvar rapport byrjar og slutter med ein vertikal, tynn line (ein rad kross-sting). Den fyrste

rapporten dannar eit muruspjeld av firkantar, nokre er kvadratiske og nokre er rektangulære.

Dei vertikale linene er raude medan firkantane er raude, svarte, gule, grøne og kvite/ikkje-

sauma. Det er til saman sju rapportar med muruspjeld på kvarden. I båe endane er det muru-

spjeld. Dei er noko breiare enn dei fem andre då dei rammar inn kvart sitt knapphol.

Den andre rapporten dannar ein Andreaskross. Sjølve Andreaskrossen er sett saman av fem

kvadrat som er sauma i raudt. Dei er sauma slik at det kjem fram fire små kvite greske krossar

inni kvadrata. Midt i kvadrata er det ein sauma gresk kross. Ei markert gul sikk-sakk-line som

står vertikalt på kvarden rammar inn Andreaskrossen. Mellom denne sikk-sakk-lina og den rette

lina i svart i byrjinga av rapporten, er det sauma med svart. Rapporten er sauma med raudt, gult,

svart og grønt ullgarn.

21 - Halvskjorta Krossen. EHJ

Den tredje rapporten dannar ei åttebladstjerne. Sjølve stjerna er svart. Romben som rammar inn

stjerna, er sauma i blått. Ein raud gresk kross er i midten av stjerna. Inni romben er det òg plas-

sert fire små gule krossar. Dei vertikale tynne, rette lina er grøne. Utanfor romberamma er det

tolv raude trekantar og fire kvite greske krossar. Dei er ramma inn med grøne kross-sting.

Halskvarden er eit vent utført arbeid. Han har mange fine detaljar. Når eg har synt fram kvarden

til kjenningar, har dei fleste gjeve uttrykk at han er ein svært vakker skjortekvarde. Det er han,

men av og til opplever eg at kvarden er noko overlessa. Dei tynne vertikale linene i byrjinga og

slutten av kvar rapport danner ein rytme, men er med og stengjer for ei gjenomgåande rytme i

heile skjortekvarden. Kvarden er oppdelt i tretten felt. Kvar for seg er rapportane harmoniske.

Det som går att i skjortekvarden er det plantefarga saumagarnet i ull og saumteknikken. Møns-

terborden er symmetrisk, men han er ikkje plassert symmetrisk på kvarden. Ein rapport med

muruspjeld er midtpunktet bak i halsen. Til venstre for midten er det to Andreaskrossar og ei

åttebladstjerne og på høgre side er det to åttebladstjerner og ein Andreaskross. Halskragen er

slitt. Det er mest slitasje på saumen som er sauma i svart. Den svarte saumen har eit transparent

uttrykk. Eg trur òg at denne kvarden har ein indirekte alder på om lag 200 år.

Det er dekor kring halssplitten og i framsidesaumane mellom forstykket og skulderlaskane.

Oppå framsidesaumane er det sauma tre radar med kontursting i ullgarn, ein i lys grønt og to

raude. I splitten er det innerst ein rad med kvalesaum i ljost grønt ullgarn (Astrup, Molaug &

Engelstad 1943, s. 61). Utanfor er det ein mønsterrad med kross-sting i raudt og lys grønt ull-

garn. 

I dette kapittelet har eg presentert dei fire skjortekvardane og analysert dei. Eg har gjeve dei ein

indirekte alder på 200 år, Slangen er kan hende noko eldre. Alle kvardane har eit geometrisk

mønster sauma i kross-sting.

5. Rekonstruksjon og saum av dei fire skjortesaumane.

«Fann då moder mønsterduk fram, av bjartaste lin, og breidde på bord.

Lagde so brotar av braud på duken, tynne, kvite kveiteleivar.»

Dette kapittelet opna eg med eit sitat frå 28. strofe i Rigstula frå Eddakvada, truleg skrive på

12-1300-talet. Det illustrerer at sauma linstoff har vore eit estetisk uttrykk og gjeve glede i

tidlegare tider (Rigstula, 2018). I denne bolken vil eg operasjonalisere problemstillinga mi. Eg

vil syne og skildre korleis det går an å ta vare på estetiske uttrykk og kvalitetar i gamle skjorter

og attskape mønsteret på fire skjortekvardar. Eg vil gjera reie for kva rekonstruksjon er, korleis

eg har arbeidd fram mønstra til dei fire kvardane og kva for material- og reiskapsval eg gjorde.

Eg vil òg skildre kva sauming er, spesielt sauming av kross-sting med ulltråd på teljelin.

Det er fire omgrep som ligg nær kvarandre i tyding når ein skal «gjera noko» med gamle ob-

jekt: kopiere, restaurere, rekonstruere og konstruere. Når ein kopierer ein gjenstand, lagar ein

eit nytt, identisk objekt av den aktuelle gjenstanden. Tilverkeren må nytta dei same materiala

som originalen er laga av. Når ein skal restaurere ein gjenstand, setter ein i stand eit gamalt ob-

jekt slik at det vert gjenoppretta og vert som det opprinneleg var. Skal ein rekonstruere ein gjen-

stand, lagar ein eit nytt objekt så nær opptil originalen som mogeleg. Det kan ikkje kallast ein

kopi då ein ikkje har dei same materiala tilgjengelege som originalen er tilvirka av. Når ein kon-

struerer eit gamalt objekt, vert objektet skapt utifrå ei «oppfatting av korleis fortida kunne eller

burde ha vore» (Trydal, 2011, s. 5). Nyskapte bunader er døme på slike konstrueringar.

5.1. Rekonstruksjonsomgrepet.

Det er eit faktum at fortida alltid har fare bort frå oss. «Fordi fortiden er forgangen, må den som

søker historisk kunnskap, prøve å rekonstruere fortiden, vi må prøve å slutte oss til hvordan for-

tiden har vært» (Langholm, 1997, s. 5).  Mykje av historisk vitskap handlar om dette. Denne

kunnskapen kan ein ikkje konfrontere med den røynlege verda. Det empiriske grunnlaget for

dei historiske rekonstruksjonane er sett saman av restar frå røynda av fortida. Desse restane

kallar ein ofte historiske kjelder. Gjenom kjeldene vonar ein å koma tilbake til det opprinnelege.

I bunad- og folkedraktsamanheng vert omgrepet rekonstruksjon nytta om å utvikle «nye»

bunader, heile drakter. Kvart plagg vert då ein nøyaktig etterlikning av eit tilsvarande gammalt

og sette saman til ei drakt (Haugen, 2006, vol. 1, s. 149-159; NBF, 2009, s. 20). Dei norske

folkedraktene forsvann omtrent ut av dagleg bruk med det gamle bondesamfunnet. Norskdoms-

rørsla med Hulda Garborg i spissen, revitaliserte det norrøne omgrepet «bunad» og skapte

folkedraktliknande festkleder som dei kalla bunad frå byrjinga av 1900-talet. Folk i kvart fylke,

dalføre, distrikt o l fekk etter kvart trong for ei festdrakt med røter i gamal klesskikk. I dag er

det om lag 450 ulike bunader i Noreg. Ikkje alle draktene er rekonstruksjonar av gamle folke-

drakter. Mange bunader er konstruksjonar, nokre har element av vidareføring av gamle folke-

drakter, andre er nyskapningar som ikkje kan førast tilbake til noko historisk materiale. Norsk

institutt for bunad og folkedrakt (NBF) er eit statleg kompetansesenter som driv med

dokumentasjon av, forsking på og formidling om norske kleskikkar. Deira mål er å fremja kunn-

skap om bunad og folkedrakter som kulturuttrykk og gje råd om bruk og tilverking av desse. I

dei siste 20-30 åra har NBF rettleia grupper og personar som vil skape nye bunadar ved rekon-

struksjonar av gamle drakter (NBF, 2009).

Rekonstruksjon er å lage noko heilt nytt med utgangspunkt i eit historisk materiale.  I ei tekstil

verd er det sjeldan aktuelt å nytte gamle draktdelar, restaurere dei og inkorporere dei i rekon-

struerte draktdelar. Gamle folkedrakter og -delar er så skjøre at det ikkje er forsvarleg å bruke

dei til anna enn utstilling og forsking. Ved rekonstruksjonar freistar ein å gjenskape noko his-

torisk på bakgrunn av eit breitt kjeldemateriale og på tradisjonen sine premissar. Det vil seia at

vil ein rekonstruere ein drakt frå eit område, må ein systematisk kartleggja draktskikken og

nøyaktig teikna av og tilverke ei drakt frå staden som er representativ for draktskikken. Denne

drakta må òg tilhøyre same tidsperiode som draktskikken ein har fått oversikt over. Medan ein

gjer dette må ein frigjere seg frå samtida si smak og ideal for klede. Ein må òg frigjere seg fra

notidas saumtekniske løysingar og spekter av material (ty, tråd, sytilbehør osb). Kristin Gul-

brandsen er fagkonsulent for rekonstruksjonsarbeid ved NBF. Ho har formulert kva NBF

definerer som rekonstruksjon av drakter/bunadar. Det har eg fått formidla gjennom e-post og

telefonsamtalar i januar 2018.

I heftet Norske bunader Bakgrunn Rekonstruksjon Bruk som er utgjeven av Landsnemnda for

bunadsspørsmål (no NBF) fann eg ei «oppskrift» på korleis ein skal gå fram når ein vil rekon-

struere ein drakt (1980). I heftet nyttar dei mange gonger omgrepet «kopi» i staden for om-

grepet rekonstruksjon, T d «Dei plagga som skal kopierast……..» (s. 18) og «…..gamle plagg

skal kopierast nøyaktig.» (s. 20). Det tolkar eg slik at det er viktig og leggja rekonstruksjonen

tettast mogleg opp til den gamle originalen. Me kan ikkje tilverke kopiar av 200 år gamle

stakkar i det same ullstoffet som originalen er laga av. Men me kan leita opp eller veve eit ull-

stoff så likt originalstoffet som mogleg.

Solfrid Steigen Aune har skrive hovudfagsoppgåva Folkeleg draktskikk i Fosen. Rekonstruksjon

av ei folkedrakt. (1996). Ho nyttar overnemnde hefte som basis i arbeidet sitt. Aune skriv at re-

konstruksjon handlar om å attskape og at det krev mykje kunnskapar. Forskaren bør ikkje berre

granske gamle drakter og -delar. «Ein bør skaffe seg kunnskap om det miljøet drakta har sin

føresetnad i, om næringsstruktur, samferdsle og skikk og bruk» (Aune, 1996, s. 29). Den

praktiske sida av rekonstruksjon handlar om kopi av snitt, materialval og utprøving av saum.

Mange av dei materiala og kvalitetane som fanst tidlegare er ikkje lenger å få tak i. Då må ein

velje material som er mest mogleg likt originalplagget (Trydal, 2011).

I tradisjonell folkedraktskikk var det ofte utallege variasjonar av korleis ein tilverka og kledde

seg opp i ei folkedrakt. Ho som vil rekonstruere ein drakt, bør halde seg til dei variasjonane

som ein finn i det historiske materiale. Resultatet av en rekonstruksjon skal ikkje vera påvirka

av eigne oppfattingar av kva som er vent og korleis det bør vera.

5.2. Teikning av mønster til dei fire skjortekvardane.

Fyrste steg i prosessen med å gjenskape mønsteret, var å setja seg ned med rutepapir, farge-

blyantar, ei nål, målband og lupelampe. Nåla brukte eg til varleg å telja trådane i linlerretet med.

Eg fann ut tettleiken på dei fire ulike lerreta saumane var gjort på. Eg fann òg ut at kvart kross-

sting var sauma over to trådar i lerretet på alle kvardane. Ut frå den informasjonen, valde eg å la

ei rute på rutepapiret representere to renningstrådar og to innslagstrådar på linlerretet. Då var

det berre å setja i gong med å telja. 

Eg byrja med Slangen då eg trudde han skulle vera enkel å telja ut då han berre er sauma med

ein farge. Det viste seg å vera krevjande. Slangemønsteret er negativt. I tillegg er kvarden

mykje slitt. Det er ikkje ein heil mønsterrapport på han. Eg enda opp med å teikna og fargeleg-

gja sjølve slangane, dei kvite felta, fyrst med ein ljos farge. Etterpå fylte eg ut dei svarte rutene.

Eg har teikna opp eit geometrisk og symmetrisk slangemønster etter beste evne. Tidvis måtte eg

tolke den opprinnelege saumen slik som eg trudde den hadde vore. Eg lot meg styre av symmet-

rien. Ein rapport omfattar 13 x 13 ruter. På sidene av knapphola har det vore eit enklare

mønster. Det var lite att av denne saumen. Eg støtta meg til bilete av ermkvarden som eg

presenterte i 2.5.1 då eg teikna opp stinga kring knapphola. Etter eg hadde teikna mønsteret opp

med fargeblyantar på rutepapir, overførte eg dataene elektronisk til Excel 2016 programvare.

Eg gjorde likeeins med mønsteret til Stjerna, Krossen og Muruspjeldet. Dei mønstra er breiare.

Stjerna si rapport er 17 x 18 ruter, Krossen sine rapportar er 21 x 12, 21 x 27 og 21 x 35 ruter og

Muruspjeldet si rapport er på 21 x 57 ruter. Desse mønstra var mykje lettare å teikna opp då

saumane var i god stand.

5.3. Materialval.

Det har vore eit omfattande arbeid å få tak i material, både ty og garn å saume med, til rekon-

struksjon av skjortekvardane.

5.3.1. Linlerret.

Originalkvardane er sauma på heimevove linlerret. Linen er truleg dyrka i Tinn. Gamle skjorter

frå heile Telemark er sauma på tettvovne stoff. Linstoff kryp i vask, ein rekner med 3-7 %

krymping ved fyrste gongs vask (Klesarven, 2018). Då får linstoffet ein finare tettleik.

I starten av arbeidet nytta eg linlerret som eg fekk kjøpt på husflidsutsal. Det fyrste stoffet eg

kjøpte, hadde 14 tr/cm, eg kjenner ikkje produsenten. Linlerretet er lett bleika. Seinare kjøpte eg

linlerret med 14 tr/cm og 16 tr/cm som var levert av Krivivev. Den linen var meir bleika enn det

fyrste. Desse linlerretkvalitetane er veldig «fine». Det er ikkje store variasjonar i tjukkleiken på

lintrådane i korkje renninga eller innslaga, og det er tydeleg at dei er produsert maskinelt.

Rekonstruering handlar som tidlegare nemnt om å koma nærast mogleg originalen. Konservator

Kari-Anne Pedersen ved Folkemuséet råda meg til å nytte eit anna ty. Ho fann fram til meg eit

maskinelt produsert linlerret frå Polen. Det var ikkje bleika. Trådtettleiken er omlag 17-18

tr/cm. Teksturen på tyet er glatt. Lintrådane i både innslaget og renninga varierar mykje i tjukk-

leik. Desse eienskapane gjer at tyet framstår i større grad enn Krivi-linen som heimeprodusert

linlerret.

Figur 1 - Slangen                    Figur 2 - Stjerna                              Figur 3 - Muruspjeldet                 Figur 4 - Krossen

Seinare oppsøkte eg ei saumar i Telemark som driv med rekonstruering av gamle europeiske

kross-stingsaumar. I det arbeidet nyttar ho linlerret handla inn frå Tyskland og Nederland. Eg

fekk sjå eit arbeid ho heldt på med: Ein namneduk i finvove ubleika linlerret. Eg samanlikna

hennar linkvalitet med det polske tyet mitt. Kvalitetane var temmeleg like. Saumaren rådde meg

til å nytte det polske tyet.

Eg kunne ha vove linlerret til eige bruk. Då prosjektet mitt handlar om primært mønsteret på 

dei fire skjortekvardane, vurderte eg veving av linstoff litt på sida av det fokuset eg ville ha.

5.3.2. Garn/tråd å saume med.

Val av garn eller tråd til å saume med har vore viktig å arbeide med då tråden sine eigenskapar i

stor grad pregar det estetiske uttrykket, både visuelt og taktilt, til mønsteret på kvardane. Eit

«loddent» uttrykk signaliserer oftast ullgarn. Men graden av kor loddent uttrykket er, er påvirka

av tvinnen på saumagarnet. Bomulls- og ullgarn kan sjå temmeleg likt ut dersom bomullsgarnet

ikkje er mercerisert. Mercerisering av bomullsgarn gjev garnet eit glatt visuelt og taktilt preg.

Det ser ein særleg om fargen på garnet er ljos. Svart mercerisert saumagarn i ein saum er vans-

keleg å definere berre visuelt. Kjensla med fingertuppane tykkjer eg, må støtte defineringa av

materialet i ein tråd.

I starten av prosjektet, «sauma eg meg inn i» dei fire mønstra med av «DMC» moulinègarn. 

Det primære då var å læra seg mønstra. Eg var van med å nytte dette garnet. Moulinègarn er eit

mercerisert bomullsgarn med seks enkelttvinna trådar som lett kan skiljast frå kvarandre. Det

gjer at garnet kan nyttast til sauming både på fine og grove stoff. Fargeutvalet er stort. Eg

sauma mønstra med to trådar i fargar som likna på originalsaumane. 

Etter dette var eg moden for å teste ut ullgarn på linlerret. Mi røynsle med å sauma med ullgarn

har eg frå rosesaum til Tinnbunader. Då saumar eg på klede med, vanlegvis «Perlegarn 70», eit

totrådig garn frå Sandnesgarn. Garnet er mjukt og blautt. Perlegarn er for tjukt å saume med på

fint linlerret. Eg prøvde å sauma på linlerret med ein delt tråd. Det gjekk ikkje an å bruke han.

Eg øydela tvinnen, tråden flisa seg mykje opp og rauk stadig. Eit anna tynt ullgarn kjøpt på 

fabrikkutsalet til Sandnesgarn, prøvde eg òg. Det var tynt nok, men skjørt. Eg kjenner ikkje til

produktnamnet.

Eg hadde liggjande noko tynt ullgarn som eg hadde funne i ein handarbeidsbutikk i Roma i

2010. Det var ikkje mykje att, mest i ein ljos lilla farge. Merkelappen på det lilla brodergarnet

var intakt, og eg hadde då varemerket: «La Route de la Laine» (la Laine). Eg greidde å spore

opp to firma på internett som selde dette garnet. Det tok si tid, fem månader, å få prøver og

fargekart i hus. La Laine finest i eit vell av fargar. Stor var gleda mi og eg kunne tinga rette

fargar til rekonstruksjonsarbeidet. Garnet er totrådig, ikkje så hardt spunne. Det er av merinoull

frå New Zealand og Australia.

Etter kvart skjøna eg at la Laine vart for tjukt til rekonstruksjonane. Eg måtte freista å få tak i

andre garnkvalitetar. Av læraren min fekk eg ein liten spole med eit ufarga ullgarn frå Sellgren

veveri. Det er eit totrådig vevgarn i kamgarn med god tvinn. Det var brukande å saume med og

nytta dette til sauming av øvingslappar.

Frå møtet med konservator Kari-Anne Pedersen kom eg heim med to prøver av ulike ullgarn.

Det eine var eit totrådig ullgarn frå eit husflidsutsal i Tallinn. Det var ikkje så hard spunne.

Garnet gjekk an å bruke til rekonstruksjonane, men øvinga loa mykje under saumingen. Eit

ufarga ullgarn frå Mandal veveri var sers godt å saume med. Korleis kunne eg få tak i meir?

Mandal veveri er kjøpt opp av Gudbrandsdalen Ullvarefabrikk (GU). Eg kom i kontakt med dei,

sendte ei trådprøve og fekk i retur ein spole med eit tilsvarande tynt totrådig ullgarn. Fabrikken

opplyste om at det var mohairull i garnet. Det har god tvinn.

Frå Tekstilmakeriet prøvde eg tre ulike ullgarn som er berekna for veving. «Veera», eit finsk

kamgarn 18/2 vart for tjukt. «Japansk uldcrepe Z», eit eintrådig ullgarn har eg sauma nokre øv-

ingslappar i. Det garnet finns i berre seks fargar. «Kampavillalanka» 36/2 er eit totrådig

kamgarn i 100 % ull. Det er mjukt og blautt. Produsenten har gått konkurs, difor er det ikkje til-

gjengeleg i så mange fargar. Dette garnet har omtrent same tjukkleiken som garnet frå GU. Det

kunne absolutt brukast i rekonstruksjonane.

Elles har eg prøvd å få tak i garnrestar frå tekstilindustri i Noreg som eg kjenner til. Hillesvåg

ullvarefabrikk og Oleana hadde ikkje tynt nok garn. Hovudproblemet er at omtrent ingen norske

produsentar av trikotasje i Noreg strikker her i landet.

I Muruspjeldet er noko av saumen gjort med silketråd. Eg hadde noko gul tråd liggjande heime.

Han vart kjøpt på gata i ein landsby i nærleiken av Shanghai for mange år sidan. Den passa godt

til saumen av Muruspjeldet både m o t tjukkleik. Seinare har eg fått noko meir i ein tilsvarande

kvalitet frå Silkeveven i Noreg. Eg sauma øvingane med denne silken. Etter kvart vurderte eg at

denne gulfargen var noko skarp. 

5.3.3. Plantefarging.

Etter at eg hadde avslutta øvingsrekkja med testing av linlerret og ulltråd (jmf 5.6) meldte

trongen seg til å farge garn sjølv. Fyrst farga eg noko garn frå Sellgren og GU svart med syntet-

isk farge. Eg trengte fleire fargar og ville freiste å plantefarge.

Erfaring med plantefarging hadde eg ikkje på førehand, men gode bøker hadde eg (Lutnæs,

2015; Lønning, 1979; Nylænd, 1976). Fyrst laga eg opp små hesper av garnet frå GU, vaska dei

i såpevatn og skylte godt. Etter det beisa eg garnet med alun. I fyrste fargerunde nytta eg

reinfann, laukskal, kochenille, marikåpe, valnøttskal, grankongler, krapprot, blåbærlyng,

orebark, steinlav, røsslyng, bjørkeblad og indigo i farginga. Eg ville prøve og feile og få noko

røynsle. Fargeutvalet på garn vart ganske variert. Det vart nokon gode nyansar til prosjekt mitt,

men eg skulle gjerne hatt fleire raudnyansar. Andre fargerunde prøva eg meir målretta å få

høvelege raudfargar. Det fekk eg òg, men dei vart ikkje fargesterke nok. Eg valde då å nytte eit

raudt fabrikkprodusert garn.

Den skarpe gulfargen på silke-garnet ville eg prøve å gjera noko med. Eg overfarga tre slag

silketråd i eit fargebad av islandslav. Silketråden frå landsbygda i Kina fekk ein brukbar farge,

men den hadde eg for lite av til ein heil kvarde. Tråden frå Silkeveven vart brun og kunne ikkje

brukast. Ein silketråd tvinna av tre trådar frå Shanghai fekk ein høveleg dempa gulfarge. Tråden

var lett å dela i tre og eg fekk rikeleg med tråd til arbeidet mitt. Det var interessent å sjå kor

ulikt tre silkekvalitetar tok farge samstundes i det same fargebadet.

5.4. Reiskapsval.

Det er ikkje mykje reiskap som skal til for å rekonstruere dei fire skjortekvardane. Eg treng

berre nåler og ei saks. Det er nåla som skal få merksemd.

Ein nyttar vanlegvis butt nål når ein skal sauma på teljelin. Nåla skal stikkast mellom rennings-

trådane og innslagstrådane i lerretet. Difor treng ikkje nåla nokon spiss, ho skal ikkje gjenom

nokre tekstilfibrar, berre gjenom eit lite hol i vevnaden. Ein spiss ville berre vera til heft under

sauminga. Det ville då vera vanskelegare å få nåla og brodergarnet presist mellom trådane i

lerretet.

Butte nåler finst i ulike storleikar. Til grovt lerret nyttar ein grove nåler, til fint lerret fine nåler.

Det er enkelt på papiret, men ikkje lett i praksis. Eg har i samband med dette arbeidet hatt trong

for fine nåler. I utsal som sel sysaker, er det sjeldan ein får kjøpt finare nåler enn nr. 24. Eg har

trålt butikkar. Det er berre på Vinjebue i Åmot eg har fått kjøpt butte nåler nr 26! Då kan ein

ikkje vera kresen. Det er kvalitetsforskjellar på nåler. Eg trur ikkje det har med stålkvalitetar å

gjere, meir konstruksjonskvalitetar. Det svake punktet på ei nål er auget. Når nåla er fin, går

nålauga i stykker etter ein del saum. Saumar ein gjenom eit «hol» i lerretet for fjerde gang, er

det vanskeleg å få nåla gjenom (sjå 5.6.4 og fig 9). Då har nåla lett for å bøye seg eller knekke.

Eg har sauma med nål nr 26 frå John James (art nr JJ19826). Fine nåler er forbruksmateriell, og

ein må ha eit lite lager av nåler når ein bur mange mil frå Vinjebue. Eg har nytta spisse nåler

ved monteringa av skjorta og halvskjorta.

5.5. Sauming.

Å saume handlar om å dekorere ein tekstil. Ein har kjent til det å saume sidan førkristen tid. Ein

enkel utsauma dekor er funne på ei dansk kvinnetrøye frå omkring 1200 f Kr. I Osebergskipet

fann ein to kvinner gravlagt i drakter som var rikt utsauma. Forskarane trur at desse arbeida er

engelske (Sjøvold, 1976). I Noreg reknar ein med at kvinner kan kunsten å saume i 1000-1100-

åra etter ei lang utvikling. I mellomalderen byrja dei å saume ut frå linlerretet sitt «rutenett», det

me i dag kallar for teljesaum. Det førte til at mønsteret oftast vart geometrisk. Det vart sauma

smale og breie bordar ofte med motiv som fletter, s’ar, c’ar, kryss og kross i det uendelege. Dei

sauma med ullgarn i kraftige fargar på ubleika linlerret. Desse mønstra lever framleis i norske

«folkebroderier» (Astrup et al., 1943; Franzén & Nockert, 2012). Leslie hevdar at firkantar og

andre geometriske motiv i saum er typisk skandinaviske (Leslie, 2007).

Kross-saum er ein gamal saumteknikk. Opphavleg kom teknikken frå Sentral-Asia og Midt-

Austen. Ein kjenner til ein kross-stingsaum frå 850 e Kr. Saumteknikken breidde seg frå Midt-

Austen til Europa. Frå 1100-talet var det vanleg at vesteuropeiske kvinner sauma kross-sting

(Leslie, 2007). I Europa vart stinga sauma på lin-, bomulls- og silkestoff i ulike fargar, ofte i

kombinasjonar med kjedesting og forsting.

Eit kross-sting er ei samanstilling av to like lange nest med nål og tråd som kryssar kvarandre

på midten. Kvart kross-sting kan ein sy ferdig med ein gong, eller ein kan saume ei rekkje halve

sting, snu og saume tilbake (Astrup et al., 1943). Eg er van med å saume rekkjer med halve

kross-sting frå venstre mot høgre fyrst, for så å venda mot høgre og gjere rekkja ferdig. Dei

fleste i min generasjon er lært opp til å vera omhyggjelege

med å la stinga løpe same vegen gjenom eit heilt arbeid.

Men ein kan skapa «liv», sjatteringar, i eit arbeid ved å

veksle på korleis ein legg stinga. På ingen kvardar var

kross-stinga lagt systematisk berre til ei side.

5.5.1. Eigne røynsler om å saume kross-sting.

Eg lærde tidleg i barneskulen å

saume kross-sting. Det var

«Frøken» som lærde meg det. Eg

har enno det fyrste arbeidet eg

laga, ein handarbeidspose i rutete

bomullsty med kross-sting som

dekor. Stinga er gjenomført sauma

same vegen.

Seinare har eg sauma mykje i

kross-sting, særskilt i ungdoms-

tida: kaffidukar, klokkestrengar,

bilete, løparar o s b. Mykje er

gjeve burt i gåver, ein del er kasta eller send på loppemarknad, fordi eg ikkje var nøgd med

arbeidet. Noko har eg framleis i skuffar og skap. Kvifor kross-sting? Eg trur det har noko med å

ha kontrollen: telja, vera nøye og leika med nål, tråd og fargar. Det er det som har appellert og

stadig appellerar til meg.

Eg saumar helst på lin i lerretsbinding med butt nål (Hallén, 2013). Andre material enn lin likar

eg ikkje å saume teljesaum på. Trådkvaliteten kan eg heller variere mellom moulinégarn, anna

bomullsgarn, lingarn, silkegarn eller ullgarn. Eg er kresen på ullgarn, det må vera tynt og ha

god tvinn. Kross-stingsaum på teljelin krev at eg ser godt. Det aller beste er å saume i dags-

ljoset. Eg brukar ikkje berre ljoset til å halda styr på alle trådane i linstoffet: til høgre og venstre

22. - Fyrste kross-sting saum. OS

Figur 5. Frå Franzén & Nockert (2012, s 33)
Tekning av K. Adde-Johansson og B. Händel.

og opp og ned. Eg lar den butte nåla gli over lerretet når eg teljer, då kan eg høyre, små smett,

kor mange tråder eg vil la saumen gå over. I tillegg kjenner eg fysisk i fingrane når eg stikk nåla

gjenom stoffet. Har eg nåla mellom rennings- og innslagstrådene, går ho gjenom ein tråd i bind-

inga eller i ein brodergarnstump som eg ikkje har festa? Denne auditative og taktile korrek-

sjonen er viktig å ha present for å saume riktig. Under arbeid med ei av øvingane hadde eg

vaska linstoffet på førehand. Det var ikkje lurt, og eg gjorde mange feil. Eg missa den normalt

tydelege taktile kjensla med stoffet, og nåla ga heller ikkje lyd frå seg når eg drog ho over

stoffet. Vasken hadde tatt bort appreturen i linstoffet.

Eg plar saume raskt. I det fine linstoffet var det lett å stikka nåla feil når eg tok ho gjennom

stoffet to gonger. Det gjekk greit når eg tok nåla heilt vertikalt i forhold til stoffbindingen.

Dersom eg stakk ho to gonger diagonalt gjenom stoffet, vart det lett feil, særleg då eg sauma frå

venstre til høgre.

5.5.2. Sauming med ulltråd.

Å saume med ulltråd krev ein annan saumteknikk enn å saume med anna materiale (bomulls-,

lin og syntettråd). Den røynsla fekk eg då eg sauma øvingslappane. Det einaste eg har lært om

sauming med ulltråd tidlegare, i handarbeidssamanheng på skulen og på bunadsaumkurs, er at

tråden eg saumar med må vera kortare enn elles. Han vert så fort sliten (Brynestad, 1968;

Hallén, 2013; Ugland, 1993).

Når ein skal saume med ulltråd, skal ein helst nytta ein tråd spesielt utvikla for sauming. Ein

slik tråd er spunnen meir enn t d strikkegarn. Den gode tvinnen er m a med på å førebyggje at

tråden ryk så lett (Berg, Olsson, Wegdin & Olsson, 2012). Noko meir finn eg ikkje i litteraturen.

Det undrar meg.

Eg er tidlegare utdanna operasjonssjukepleiar. Innanfor dette fagområdet må ein kunne mykje

om suturlære. Det handler om nåler, tråd og ulike vevstrukturar i kroppen som kirurgen skal sy

gjennom. Difor finst det m a rette, krumme, spisse og skjerande nåler og monofile og multifile

trådar i ulike kvaliteter (syntetiske material, stål, silke og lin). Noko vev i kroppen er skjørt, t d

tarm, og det er hardt å sy gjennom bein. Friksjonen mellom vevet og nåla med tråd har mykje å

seia for val av nål og tråd, dessutan har plastisiteten til tråden en del å seia òg. Saumteknikken

til den einskilde kirurgen spelar inn (Eide & Salthe, 2009). I kirurgisk verksemd trær ein ikkje

lenger nål og tråd. Tråden er ferdig

«sveisa» på nåla. Då unngår ein for store

hol i vevet etter auget til nåla og eit stykke

med dobbel tråd.

Under saum av øvingslappar fann eg ut at

slik må eg òg tenkje når eg saumar på lin

med ullgarn. Nålauget og det vesle stykket

med dobbel tråd krev størst diameter i ein

vevnad når eg skal sauma eit sting. Både

lintråden som linlerretet er vove av og ull-

garnet som eg saumar med, er multifile trådar. Dei er spunne saman av fleire fibrar. Fibrane er

ikkje typisk glatte slik som på silke- og syntetisk tråd. Dette skapar friksjon mellom det vovne

stoffet og brodergarnet. Friksjonen varierer avhengig av kor tett stoffet er og tjukkleiken og

tvinnen på brodergarnet. Nåla må tilpassast tettleiken på linlerretet og brodergarnet sin tjuk-

kleik. Den butte nåla skal kunna gå gjenom lerretet utan bruk av andre reiskapar enn ein finger

og brodergarnet skal kunne træs i auga på nåla og gli friksjonsfritt på tråden.

Eg erfarte òg at måten eg stakk nåla gjennom linlerretet på hadde mykje å seia for slitasjen på

tråden og resultatet av saumen. Det finaste resultatet fekk eg om eg stakk nåla ein gong vinkel-

rett ned i tyet. Deretter skifta eg grep og trakk nåla gjennom tyet. Så stakk eg nåla ein gong opp

att gjennom tyet vinkelrett, skifta grep, trakk tråden gjennom og starta forfra att. Dette kallar eg

opp-ned-saum. Dersom eg tek i same sting to nest med nåla og tråden (både opp og ned), vert

nåla trekt i ein spiss vinkel gjennom tyet, Brodergarnet vert då meir slite. Opp-ned-saum tek

lengre tid då ein må skifta handgrep for kvar gong ein stikk nåla gjennom tyet.

Figur 6 - Monofil og multifil tråd. Frå Eide & Salthe, 
2009, s.287. Teining E. Vetlesen.

Figur 7 - Opp-ned-saum Figur 8 - Slitasje på ulltråden.

Elles må saumaren ikkje tyngje brodergarnet med synåla. Nåla skal berre lett gli over garnet når

ein trær ho. Når ein skal stramme eit sting, må ein ikkje stramme ved å halde i nåla. Då bør

saumaren halde lett i garnet med ein finger. Då flytter ein punktet der stramminga skjer for

kvart sting. Om ein stammar ved å dra i nåla, tyngjer nåla tråden på same punktet vanlegvis,

gjennom saum av fleire sting. Då ryker tråden. Nåla er òg i seg sjølv ein traumatisk reiskap sett

opp mot ein veik ulltråd. 

5.6. Saum av øvingar: testing av linlerret og ullgarn.

I denne bolken vil eg visa korleis eg gjekk fram då eg skulle teste ulike slag linlerret og ullgarn.

Føremålet var å koma fram til ein høveleg kombinasjon mellom linstoff og brodergarn i ull som

kunne nyttast til rekonstruering av dei fire skjortekvardane. Resultata har eg samanfatta i ein ta-

bell (vedl 5). Sjølve øvingane vil verta presentert i eksamensutstillinga.

Medan eg venta på garnet la Route de la Laine (la Laine), sauma eg ein skjortekvarde med det

lys lilla garnet. Eg sauma på eit lett bleika linlerret med trådtettleik 14 tr/cm. Eg valde å saume

slangen på denne kvarden då eg berre hadde ein farge. Det var lett å saume reint teknisk. Eg

nytta stutte trådar å sauma med. Mønsteret kom tydeleg fram, dei kvite rutene som eg ikkje

sauma over, danna eit fint slangemønster. Overflata var eg òg nøgd med: Ho var jamn og hadde

ein fin tekstur med eit tydeleg preg av mjuk ull. Eg vart då overtydd at her har eg brodergarnet

til rekonstruksjonane. Denne øvinga har eg kalla 5. Men denne linen var ikkje tett nok. Møns-

terrapporten vart 18 mm brei medan originalen var 16 mm.

5.6.1. Øvingane 10 – 13.

Deretter byrja eg å saume med bleika linlerret frå Krivi-vev med trådtettleik 16. Eg valde fyrst å

saume berre med ein farge. Øving 10 sauma eg «vanleg» med stutt tråd, La Laine. Butt nål nr

26 hadde eg ikkje fått tak i, det var vanskeleg å saume med nr. 24. Mønsteret kjem fram i

saumen, men kantane kunne vore tydelegare. Årsaka er nok både liten kontrast mellom det grå

garnet og det kvite lerrete, men òg at kvart kross-sting «fylte for mykje» i ruta si på tyet. Stinga

vart òg ujamne. Overflata var slik eg ville ha ho. Øving 11 er lik 10 bortsett frå teknikken eg

sauma med. Eg stramma brodergarnet noko meir og sauma med opp-ned-saum. Det resultatet er

eg nøgd med. Breidda på saumen vart 16 mm.

Dei neste øvingane var med to fargar. Eg ville fylle ut ei heil flate med sting og ikkje late att

ruter utan saum. Fyrst sauma eg ut øving 12. Eg sauma fyrst det grå med opp-ned-saum og

stramma tråden godt under vegs. Eg hadde korte trådar å saume med. Etterpå sauma eg dei

turkise stinga. Det vart omtrent umogeleg! Nåla var for tjukk (nr 26), samstundes for veik og

kom omtrent ikkje gjenom hola. Det var som om det ikkje var plass for den turkise tråden. Eg

sleit ein heil føremiddag med ein liten rapport. Eg hadde sår på fleire fingrar både på høgre og

venstre hand. Saumen vart for tjukk. I tillegg til sjølve saumen skulle jo trådendane festast fint

på baksida. Til neste øving, 13, gjekk eg over til linlerret med 14 tr/cm. Eg sauma øvinga greitt

reint teknisk. Ho vart fin å sjå på og å kjenna på.

5.6.2. Øvingane 14 – 17.

Dei fire øvingane 14 – 17 er sauma på linlerret 16 tr/cm, bleika og frå Krivi-vev. Det grøne

garnet i øving 14 er eit ullgarn frå Tallinn. Tråden er tynn og er ikkje spunne hardt. Han fliste

seg noko opp under saumen. Litt loddent preg vart det på overflata. Øving 15 er sauma med ein

tynn ulltråd frå Mandal veveri. Tråden har god tvinn. Denne ufarga tråden var nydeleg å saume

med og den ga eit godt resultat. Øving 16 er ufarga ullgarn frå Sellgren fabrikkar. Garnet var òg

godt å sauma med og ga eit godt resultat på linlerret 16 tr/cm. Tråden er godt tvinna, men er

noko tjukkare enn garnet i øving 15. Deretter prøva eg Sellgrengarnet med to fargar etter at eg

hadde farga noko svart. Eg sauma fyrst ein rapport av slangen i svart, øving 17. Eg tykte at

nokre fibrar av den svarte tråden sleit seg av då eg sauma med han. Det kan ha orsak i at det

svarte syntest så godt på det kvite tyet. Etterpå sauma eg inn sjølve slangen med kvitt garn. Det

gjekk an å saume utan å anstrengje seg til blods på fingrane. Reint teknisk måtte eg saume med

opp-ned-saum. Saumen vart eg nøgd med. Han vart mykje tynnare en øving 12.

5.6.3. Øvingane 18 – 22.

Etter desse ti øvingsrekkjene hadde eg fått noko røynsle, men eg var ikkje nøgd med materiala.

Eg oppsummerte for meg sjøl at eg måtte sauma på linstoff med trådtettleik på 16 tr/cm eller

finare. Sellegrengarnet kunne gå an, men eg tykte det var for tjukt. Så eg ville freista å gå vidare

på leiting etter eit anna garn medan eg fortsette å sauma på Krivi sitt linlerret.

Øving 18 er sauma med Hillesvåg fabrikkar sitt tynnaste garn, 28/2. Mønsteret kom godt fram.

Saumen fekk eit «fluffy» uttrykk. Tråden var ullete og ikkje så hardt spunnen. Det loa ein del



60

under saumen. Garnet ga litt meir motstand når eg førte det gjenom lerretet enn t d

Sellegrengarnet. Overflata vart fin med ei god ullkjensle.

Øving 19 er sauma med eit ullgarn eg kjøpte på fabrikkutsalet til Sandnesgarn for mange år

sidan. Eg kjener ikkje til produktnamnet. Garnet er lys gult. Mønsteret kom dårleg fram p g a

fargen. Saumen vart fin, jamn og ullete. Men garnet var håplaust å sauma med. Det var skjørt

og rauk mange gonger på den vesle prøva. Det til tross for at eg nytta varleg opp-ned-teknikk.

Øving 20 er sauma med Japansk uldcrepe Z. Det er eit mykje tynt ullgarn med ein tråd. Møns-

teret kom godt fram under sauming. Eg sauma med svart. Uttrykket vart transparent og minna

meg om dei slitte saumane på Slangen og Muruspjeldet. Overflata er jamn og fin. Ullkjensla

kom dårleg fram då garnet var så tynt. Eg nytta ein saumteknikk der eg varierte mellom vanleg

og opp-ned-saum. Dette garnet kan eg nytta når eg skal rekonstruere sliten saum.

Øving 21 er sauma med det same garnet. Denne gongen har eg sauma med dobbel tråd. Møns-

teret kjem godt fram. Saumen har ein fin, jamn og ullete overflate. Dette garnet dobbelt kan eg

nytta når eg skal rekonstruere mindre sliten saum. Skal eg nytta det, vil eg spinne dei to trådane

samen før sauming.

Øving 22 er sauma med det finske ullgarnet Kampavillalanka. Det er eit kamgarn, 36/2. Møns-

teret kjem godt fram. Saumen vert fin, jamn og ullete. Tvinnen i garnet kunne med fordel ha

vore hardare. Det var eit godt garn og saume med. Tråden passar godt å saume med på linlerret

med trådtettleik 16 tr/cm. Kampavillalanka er berre tilgjengeleg i få fargar. Eg må ev farge

garnet sjølv.

5.6.4. Oppsummering etter sauming av øvingane 5 – 22.

Når ein skal saume med ullgarn på linlerret er det minst fem faktorar som virkar inn på ein

annan: ullkvalitet, tjukkleik og tvinn på brodergarn, tettleik på linlerretet og storleiken på nåla.

Det må vera samanheng mellom tettleik på linlerret, brodergarnet sin tjukkleik og tvinn og

storleik på nåla.

Ullgarnet la Route de la Laine er høveleg å saume på linlerret med trådtettleik 14 tr/cm. Det

gjev eit godt resultat: mønsteret kjem godt fram i bordar med ein og fleire fargar og overflata

vert jamn og «ullete». La Laine egnar seg ikkje å sauma på finare linlerret. Formatet til rekon-

struksjonar i la Laine vert større enn originalane. Brodergarnet frå Estland er noko laust i tvinn-

inga. Eg har ikkje sauma mønster i fleire fargar med det. Eg vel garnet vekk. Sellgrengarnet var

godt egna til å saume rekonstruksjonar på linlerret 16 tr/cm. Utfordringa ligg i å farge garnet.

Eg har god tilgang på garn. Mandalsgarnet var sers godt å sauma med, men eg hadde berre ein

tråd tilgjengeleg under øvingane. Japansk crepe Z ullgarn i svart vert transparent på linlerret

med 16 tr/cm. Det kan nyttast i rekonstruksjonar der tråden er svært sliten i originalen. 

Ullgarnet Kampavillalanka er eit godt alternativ å saume rekonstruksjonar med. Fargeutvalet i

garnet er ikkje stort. 

Nåla må passe til linlerret og brodergarn. I auget

på nåla må ein kunna træ brodergarnet i. 

Dessutan må nåla kunne gli friksjonsfritt på

brodergarnet. Om ho ikkje glir på garnet, vert

brodergarnet slitt i stykker under sauming. Er

nåla for tjukk, har ein vansker med å føre ho

gjenom hola i linlerretet med fingeren. Når ein

saumar eit tett mønster, skal det førast brodergarn

gjenom eitt og same holet i bindinga fire gonger.

5.7. Saum av øvingslappar i mønstra Slangen, Stjerna, 

Muruspjeldet og Krossen.

I denne bolken skriv eg om sauming av øvingar av dei fire skjortekvardane. Øvingane er sauma

på linlerret med ulike trådtettleikar med fleire typar brodergarn. Eg har sauma alle med butt nål

nr 26. Val av linlerret og brodergarn er gjort med bakgrunn i dei øvingane eg gjorde tidlegare.

Eg nytta primært brodergarnet La Route de la Laine (la Laine) og linlerret med ein trådtettleik

på 14 tr/cm. Eg hadde allereie funne ut at dette stoffet og denne tråden harmonerte godt til

kvarandre. Eg vona å få til brukbare rekonstruksjonar med desse materiala. Sekundært sauma

eg på eit mer finvove linlerret med tynnare ullgarn. Eg testa òg alle fire mønstra med «DMC»

moulinégarn for å kunne ha dette visuelle uttrykket som samanlikningsgrunnlag. Resultata har

eg samanfatta i ein tabell (vedl 6).

5.7.1. Slangemønsteret.

Øving 50 er basisprøva for Slangen. Han er sauma i ullgarn frå Sellgren fabrikkar. Det er

tynnare enn det franske garnet og er spunne hardare. Eg har farga garnet sjølv med syntetisk

farge. Linlerretet er frå Krivi-vev med ein trådlettleik på 14 tr/cm. Lerretet er bleika og har eit

Figur 9 - Tråd fine gonger gjennom same hol.

fabrikkprodusert preg. Mønsteret i denne prøva kjem godt fram. Det er dei kvite rutene som

ikkje er sauma som skapar mønsteret. Kantane mellom det som er sauma og det som ikke er

sauma er klårt avgrensa. Teksturen er rett sett i samanheng med originalen: jamn, «ullete» over-

flate. Mønsterbreidda er 18 mm. Det originale mønsteret har ei breidde på 16 mm.

Øving 51 er svært like øving 50. Her har eg bytta ut garnet med svart garn frå la Laine. Øvinga

er meir lodden enn øving 50. Kantane mellom saumen og det som ikkje er sauma er ikkje så

klåre. La Laine har ikkje så god tvinn som Sellgrengarnet og det er det som gjør skilnaden.

Medan eg sauma, vart dette garnet òg meir oppflisa og slitt. 

Øvingane 52 og 53 er sauma på 14 trådars tellelin med DMC moulinégarn med to og ein

tråd(ar). Begge saumane er glatte. På ho som er sauma med to trådar, kjem mønsteret godt fram.

Øvinga som er sauma med ein tråd er transparent og lite tydeleg. Slangen i øving 54 som er

sauma på finare lin med ein tråd moulinégarn, har tilnærma lik storleik som originalkvarden.

Mønsteret kjem godt fram, men overflata er glatt og verkar ikkje autentisk. 

Eg har fått ein del polsk linlerret. Eg prøvde ut denne stoffkvaliteten i øving 55

med Sellegren ullgarn. Veven i stoffet var tettare enn Krivi 16tr/cm, truleg 17-18

tr/cm. Det var ikkje lett å måle, men den taktile forskjellen mellom å saume

øving 16, 16b og 55 var stor. Det var mykje hardare å stikka nåla gjenom det

polske stoffet. Det var òg meir friksjon mellom tråden og stoffet enn når eg

sauma øving 16, slik at tråden vart meir slitt under vegs. Saumteknisk måtte eg

sauma med opp-ned-teknikk. Øvinga blei bra og egnar seg godt til rekonstruk-

sjon. Ho ligg tett opp til den originale halskvarden.

5.7.2. Stjernemønsteret.

Stjerna er opphavleg sauma på eit tett linlerret. Sjølve mønsterborden er 15 mm brei og er

sauma over 34 trådar linlerret. Då vert trådtettleiken i lerretet 22,3 tr/cm. Det er nesten ufatteleg

at det har vore mogeleg å sauma denne kragen utan elektrisk ljos. Kan dei ha hatt briller eller

lupe som hjelpemiddel?

Øving 70 er basisprøva for stjerna. Den er sauma i la Laine på linlerret frå Krivi-vev med

trådtettleik 14 tr/cm. Fargane til ullgarnet er vald ut slik at dei ligg nær opptil det plantefarga

garnet i originalen. Mønsteret kjem greit fram på øvingslappen, men fargane er som på ori-

23 - Øving 55
2  tr. ullgarn
og linlerret
omlag 18
tr/cm. OS

ginalen: dei glir over i kvarandre. Overflata er jamn og «ullete». Den største skilnaden mellom

mønsteret på øvingslappen og originalen er storleiken. Mønsteret på øvinga er seksti prosent

større. Likevel vil eg hevda at til no er det den beste øvinga eg har gjort av stjerna.

Øvingane 71 og 72 er sauma med moulinégarn. Dei har difor fått dette «syntetiske», glatte

preget. Øving 71 er sauma på linlerret med trådtettleik 14tr/cm med to trådar. Den andre er

sauma på 16-trådars lin og med ein tråd. Mønsteret kjem betre fram i desse fargane, men det

ligg langt frå originaluttrykket. Øving 72 ligg òg langt frå originalstorleiken, ho er 21 mm brei

noko som er nesten førti prosent breiare. 

Eg vurderer å ikkje rekonstruere denne skjortekragen.

Det vil for meg vera umogeleg å gjera ein god rekon-

struksjon. Eg har ikkje auge til å sauma på så fint 

linstoff. Eg vil òg ha vanskar med å få tak i tynt nok 

ullgarn.

5.7.3. Muruspjeldmønsteret.

Øving 60 er basisprøva for muruspjeldet. Den er sauma i la Laine og eit silkegarn på linlerret

frå Krivi-vev med trådtettleik 14 tr/cm. Fargane til ullgarnet er vald ut slik at dei ligg nær opptil

det plantefarga garnet i originalen. I originalen er det sauma gult med silkegarn noko som eg òg

har gjort.

Mønsteret kjem godt fram i øving 60 og fargane ligg svært godt opptil originalen. Det gule

silkegarnet er kan hende noko «for gult». Teksturen ligg også nær opptil originalen. Det som er

sauma med svart kommer tydelegare fram og dominerar noko sett saman med dei andre

fargane. Originalen synest å vera sauma med eit tynnare garn. Mønsteret måler 30 mm i

breidda. Originalen er 24 mm brei.

Øving 61 er sauma av same material som øving 60 unnateke det som er sauma med svart. Her

har eg nytta ein tråd svart moulinégarn frå DMC. Denne prøva vert reint visuelt meir lik ori-

ginalsaumen enn øving 60. Øving 62 er sauma med to trådar moulinégarn frå DMC. Mønsteret

kjem godt fram. Teksturen er glatt. Fargane synest syntetiske. Heile uttrykket på lappen

signaliserer ein dårleg rekonstruksjon. Øving 63 er med ein tråd moulinégarn på linlerret frå

Krivi-vev med trådtettleik 16 tr/cm. Mønsteret kjem godt fram. Her er mønsterbreidda 26 mm.

24 - Øving 70 - 2  tr. ullgarn og linlerret
omlag 14/cm. OS

Øvingane 64 -67 er sauma på den polske linen med ein trådtettleik på 17-18 tr/cm. Silketråden

er gjenomgåande i alle fire øvingane.

I øvng 64 er ulltråden er frå Gudbrandsdalen Ullvarefabrikk (GU). Eg har farga han sjølv, den

svarte med syntetisk farge, den raude er plantefarga (kochenille) og den grøne er det òg (røs-

slyng og indigo). Øving 65 er òg sauma med ullgarn frå GU. Eg har bytta ut den raude tråden

med ein annan raudnyanse av kochenille. Elles er øvingane like. 

I øving 66 har eg bytta ut den raude og grøne tråden ut med garnet Kampavillalanka. Det er litt

tjukkare enn GU sitt garn. Den største ulikskapen mellom desse to trådane er ullkvaliteten. GU

sitt garn inneheld mohairull og en noko hardare spunne enn det finske garnet. Denne ulikskapen

m o t ullkvalitetar kjennest i hendene når eg saumar. I øving 67 har eg bytta ut det grøne garnet

ut med GU sitt garn plantefarga med reinfann og indigo. Denne grønfargen er ein tanke

mørkare enn fargen frå Kampavillalanka.

Desse fire øvingane ligg tett opp til kvarandre. I hovudsak

er det fargenyansane som skil dei frå kvarandre, øving 67

ligg tettast opp til originalen. Taktilt kjennest øvingane

ulikt: GU-garnet gjev ein hardare saum enn Kamp-

avillalanka. Alle er 25 mm breie. Prøvene ligg tett opp til

originalen m o t storleik på saumrapportane.

Eg vil oppsummera denne prøveserien med at til no tykkjer eg at øving 67 vil fungera best når

eg skal rekonstruera Muruspjeldmønsteret. Trådtjukkleik på brodergarnet og trådtettleik på

linlerretet harmonerar godt.

5.7.4. Krossmønsteret.

Mønsteret til krossen er danna av tre ulike rapportar med mønster. På øvingane har eg sauma

berre to av rapportane. Øving 81 vart sauma fyrst. Den er sauma på linlerret med trådtettleik 14

tr/cm med ullgarnet la Laine. Fargane ligg tett opptil dei originale. Mønsteret kjem svært godt

fram. Overflata er jamn og «ullete». Men sidan det svarte brodergarnet er like tjukt som dei

andre fargane, vert ikke denne øvinga god nok. Dei svarte stinga dominerar for mykje. Etter

dette sauma eg øving 82 der eg bytta ut det svarte garnet med mørk grått. Eg vona at eg skulle

få «dempa ned» det svarte. Det vart eit heilt anna uttrykk. Gråfargen vart nesten blå saman med

25 - Øving 67 - 2  tr. ullgarn og noko
silke-, linlerret 18 tr/cm. OS

dei andre fargane. Fargane glei noko over i kvarandre og mønsteret kom ikkje så godt fram.

Denne kombinasjonen blei heilt ubrukeleg.

Etter det fann eg fram DMC moulinègarn att. I øving 83 bytta eg ut det svarte ullgarnet med ein

tråd svart. Det vart et bra visuelt uttrykk, mønsteret tydeleg. Dei svarte stinga blei transparente

og prøva minner visuelt mykje om originalen. Overflata vart ujamn: «ullete» og glatt. Dei to

neste øvingane, 84 og 85, sauma eg med to- og eintråds DMC moulinègarn på 14 tr og 16 tr

linlerret. 

Basisprøva for krossen vil eg seia er øving 80. Den er sydd på lin med 14 tr/cm med ullgarnet la

Laine burtsett frå dei svarte stinga. Dei har eg sauma med eigenfarga ullgarn frå Sellgren. Eg

fekk eit godt resultat bortsett frå storleiken på mønsteret. Mønsteret kjem godt fram. Det svarte

er tona ned sett saman med dei andre fargane. Dei svarte stinga er ikkje transparente, men

tydeleg mindre markerte enn t d på øving 81. Overflata er jamn og «ullete». Denne øvinga

egner seg, til no, best for rekonstruksjon. Betre vil eg tru det vil bli, dersom eg fekk tynnare ull-

garn og sauma på tettare lin. Eg kom ikkje så mykje

lenger i jakta på den gode øvinga av Krossen, bortsett frå

at linlerret med 16 tr/cm gjev eit betre resultat m o t

storleik enn grovare linlerret.

I dette kapittelet har eg skildra rekonstrusjonsomgrepet. Eg har òg lagt ut om dimensjonar av

kross-stingsaum: historie, teknikk og ullgarnsaum spesielt. Eg har skrive om korleis eg gjekk

fram då eg sauma øvingsrekkjer, korleis eg testa material (linkvalitetar og garnkvalitetar) og rei-

skap (ulike nåler). Eg har òg funne ut korleis eg gjennom desse materiala kunne utvikle rekon-

struksjonar av Slangen, Stjerna, Muruspjeldet og Krossen. Seinare, i kapittel 6, vil eg gjere reie

for korleis eg gjekk fram då eg attskapte ei halvskjorte og ei dameskjorte basert på øvingar og

forsking.

26 - Øving 80 - 2  tr. ullgarn o linlerret 
14 tr/cm. OS

6. Andre skjortekvardar.

I dette kapittelet vil eg presentere andre skjorter, halvskjorter eller halskvardar, som eg har fått

kjennskap til og som truleg er tilverka i same tidsperioden som dei fire skjortekvardane frå

Håkaland. Kvardane er sydd på linlerret, sauma med ullgarn og montert for hand. Desse har eg

leita fram på Digitalt Museum, Norsk Folkemuseum, Telemark Museum og Norsk Industri-

arbeidermuseum. Eg vil òg syne fram skjortekvardar som er rekonstruerte frå originalkvardar

som truleg kunne ha vore presentert innanfor kriteria ovanfor. Fem av desse oppdaga eg ved 

observasjonsstudier av kvinner kledd i skjæledrakt-klede 17. mai i Tinn. I siste del av kapittelet

skriv eg om korleis eg attskapte ei halvskjorte og ei dameskjorte på bakgrunn av mine under-

søkingar.

6.1. Skjorter frå muséum.

Halvskjorta TGM-BM 1976:268 fann eg på på Telemark Museum. Eg fekk høve til å ta i ho og

sjå nøye på skjorta der. Dette er ein rekonstruksjon av halvskjorta RT 01584 som tilhøyrer

Norsk Industriarbeidermuseum. Eg har ikkje fått sett skjorta på Industriarbeidermuséet, men eg

har ei utskrift frå databasen Primus der skjorta er skildra. Rekonstruksjonen som finst i Skien er

tilverka av Anne Lise Jantzen medan ho var tilsett ved Telemarkmuséet. Høvet var at dei skulle

stille ut ei skjæletrøyedrakt og hadde ikkje skjorte til ho. Halvskjorta er sauma med kross-sting

på grovare linlerret enn originalen. Eg er usikker på om saumagarnet er i ull eller bomull då eg

tok i skjorta med hanskar. Skildringa på skjorta

sitt arkivblad gjev ikkje opp kva garn kvarden

er sauma med. Saumen er gjort i svart, raudt

og gul-grønt. Måla på kvarden er 40 mm x 320

mm. Halsmålet på originalen er 320 mm, kor

brei originalkvarden er, kjem ikkje fram av

databladet. Mønsteret har to rapportar. Den

eine rapporten er prega av to åttebladstjerner

medan på den andre kan ein sjå fire slangar

som ligg horisontalt oppå kvarandre.

Norsk institutt for bunad og folkedrakt har ei skjorte i det digitale arkivet sitt som er aktuell å

syne fram. NBF2006-0093 er ei skjorte som er sydd i tjukt bomullstoff, men som har erm- og

halskvardar sauma på linlerret. Det er sauma kross-stingsbordar på kvardane med svart ullgarn.

27 - Halvskjorta TGM-BM 1976:268. OS.

Mønsteret dominerast av greske krossar og romber.

Halskvarden er 45 x 380 mm. Knapphola i hals-

kvarden er sauma med kvit lintråd. Skjorta er

montert for hand.

Den neste skjorta er frå Norsk Industriarbeidermuseum. Eg har ikkje identifikasjonsnummeret

til ho. Eg har sjølv sett skjorta ved tre høve, ved vitjing i magasinet hausten 2013, på sommar-

utstillinga i 2014 og i 2015. På utstillingane kom det fram at muséet ikkje hadde noko infor-

masjon om opphavet til skjorta. Ho har ein halskvarde i ullgarnssaum i fargane raudt, svart, gult

og grønt som er sauma i kross-sting. Halskvarden er

kanta med raude knappholsting og det er inga knapp-

hol i han. Ein krans av åttebladstjerner dannar møns-

teret, to stjerner skapar ein rapport. Eg har ikkje hatt

høve å mæle kvarden. Han er smal, truleg under 25

mm. Rundt splitten i fronten er det ein kant i ull-

garnssaum.

Norsk Folkemuseum har åtte aktuelle skjorter frå Tinn i arkivet, tre finst berre som fotografi frå

tekstilutstillinga i Atrå i 1954. Skjorte NF2005-0206 kjem frå garden Vålund. Den er no

montert i ei utstilling på muséet i lag med ei skjæletrøyedrakt. Eg har sett skjorta i glas-

monteren. Ingeborg Olsdatter Torsteinsbøen hadde på seg denne skjorta då ho gifta seg med Ola

Kristensson Vaalund i 1853. Halsmålet på kvarden er 345 mm. Han er sauma i kross-sting med

ullgarn i ulike rosa- og grønfargar. Saumen er mykje

slitt. Mønsteret i halskvarden dannar ein dobbelt

krans med åttebladstjerner. Ein tilsvarande enkel

krans er sauma på ermkvardane. I fronten er splitten

pynta med ullgarnssaum. Kvardane er kanta med

knappholsting. Det er ikkje knapphol i halskvarden.

Skjorte NF1992-1871 kom i frå Nordiska Muséet i 1992. Den vart kjøpt opp i Tinn i 1875.

Mønsteret på kvardane er sauma i ullgarn med kross-sting i fargane raudt, svart, grønt og gult.

Kring halskvarden er det knappholsting i blått ullgarn, knapphola er sauma likeeins. Det er

28 -Skjorte NBF 2006-0093 
Bildet viser baksida av skjortekragen.

29 - Skjorte NIA magasin. OS.

30 - Skjorte NF2005-0206.
Foto: Anne-Lise Reinsfelt.

ikkje gitt opp kor stor halskvarden er. Mønstert er eit

muruspjeld. Kvar rapport viser ein gresk kross som

er «pakka inn i» mange kvadrat på eit symmetrisk

vis. Det er ein pyntekant rundt halssplitten i ullgarns-

saum.

Skjorte NF 1992-2596 kom frå Nordiska Muséet i

1992. Den var kjøpt opp i Tinn i 1875. Bilda på

Digitalt Museum er diverre ikkje så tydelege. Skjorta

er dekorert på kvardane med ullgarnssaum. Saumen

er gjort med kross-sting i truleg, fargane raudt, grønt

og gult. Mønsteret på halskvarden får eg ikkje ana-

lysert nøye. Det er eit polykromt rombemønster. Det

er òg sauma attersting i ullgarn på begge langsidene

på halskvarden, men eg kan ikkje sjå om han er kanta

med knappholsting. Splitten kring halssplitten er

pynta med ullgarnssaum. 

NF 1992-1774 er ei halvskjorte som kom frå Nord-

iska Muséet i 1992. Skjorta er dekorert på hals-

kvarden og med ein pyntekant kring splitten i

fronten. Kvarden er sauma med kross-sting i ullgarn i

rosa- og gulgrøne fargar. Han er kanta med raude

knappholsting og knapphola er sauma med grønt ull-

garn. Mønsteret er danna av doble horisontale

slangar, kvar rapport inneheld 4 x 2 slangar. Kring

knapphola er det eit enklare mønster i dei same

fargane. 

Halvskjorte NF1992-2597 kom òg frå Nordiska

Muséet i 1992. Ho vart kjøpt opp i Tinn i 1875.

Skjorta er dekorert på halskvarden. Han er sauma

med kross-sting i ullgarn i fargane raudt, svart, grønt

og gulorange. Kring kvarden er det sauma knapp-

holsting i raudt og knapphola er sauma med grønt

31 - Skjorte NF1992-1871. Foto: A-L R.

32 - Skjorte NF1992-2596. Foto: A-L R.

33 - Skjorte NF1992-1774. Foto: A-L R.

34 - Skjorte NF1992-2597. Foto: A-L R.

ullgarn. Mønsteret er åttebladstjerner inni kvadratar. Kvar rapport har to stjerner som står over

kvarandre. Det er ikkje eit særs mønster kring knapphola. Rundt splitten trur eg det er berre

sauma ein enkel rad med attersting med ullgarn.

Skjorte NF05267-046 er frå Tekstilutstillinga i Atrå i 1954. Det er svart-kvittbilete av skjorta på

Digitalt Museum. Etter katalogen for utstillinga er skjorta frå Svalastog i Austbygde og skal ha

vore tilverka på 1700-talet. Hals- og ermkvardar skal

vera sauma i kross-sting med ullgarn i fargane gult,

grønt, raudt og sotbrunt. Langs splitten er det sauma

med blått og lysblått lingarn. Halskvarden var 25 mm

brei. Skjortekvardane har eit rombemønster, meir er

det ikkje mogleg å skildre det. Skjorta var i 1954 i

privat eige i Tinn.

Skjorte NF05267-047 er frå Tekstilutstillinga. Ho er etter Ingebjørg K. Dale og er tilverka før

1858. Det er berre eitt bilete av skjorta. Hals- og

ermkvardar er sauma med kross-sting i ullgarn i

fargane gult, sotbrunt og karminraudt. Breidda på

halskvarden var 27 mm. Halskvarden er ikkje

avbilda. Langs halssplitten er det ein dekorkant med

ullgarnsaum. Skjorta var truleg i privat eige i Tinn

1954.

Skjorte NF05267-048 er òg frå Tekstilutstillinga. Ho skal ha vore frå Vestfjordalen. På arkiv-

bladet les eg at skjorta er frå 1813. Det er berre eitt svart-kvittbilete som syner skjorta si hals-

kvarde i arkivet. Halskvarden er sauma med ullgarn i fargane gult, brunt og karminraudt. Det er

vaskeleg å avgjerde kva saumteknikk som har vore

nytta: kross-sting, halve kross-sting eller fin klos-

tersaum? Mønsteret er ein rad av rombar med ein

gresk kross i midten. Nokre av linene som dannar

romba er kan henne sauma med attersting. Det er

ikkje knapphol på halskvarden. Rundt kanten er det

sauma knappholsting. Skjorta var i privat eige i Tinn

i 1954.

35 - Skjorte NF05267-046
Foto: Norsk Folkemuseum.

36 - Skjorte NF05267-047. Foto: NF.

37 - Skjorte NF05267-048. Foto: NF.

6.2. Rekontruerte kvardar.

Det fyrste mønsteret har eg som eit foto av ein MMS.  Eg fekk det av ein

samlar. Mønsteret har eg sjølv teikna ut frå biletet med dårleg kvalitet.

Samlaren meinte at kvardemønsteret var frå 1814. Noko meir veit eg ikkje

om mønsteret eller skjortekvarden. Mønsteret er sett saman av greske kros-

sar, rombar, vertikale liner og trekantar. Fargane han er sauma i er blått,

raudt, gult og svart. Mønsterrapporten er kvadratisk, 23 x 23 ruter. Dersom

eg hadde sauma ut ein rapport på det polske linlerretet, ville breidda på

kvarden vore om lag 30 mm.

Den andre rekonstruert skjorta fann eg i ei draktutstilling på 

Tinn Handverksenter sommaren 2016. Ein modell var kledd opp i skjæle-

draktklede. Skjorta var rekonstruert av Anne Lise Jantzen. Eg fekk ikkje

høve til å mæle skjortekvarden. Truleg var skjorta sauma på linlerret som

var grovare enn originalstoffet. Ho var sauma med mercerisert

moulinégarn. Mønsteret dannar greske krossar, romber, vertikale liner og

trekantar. Fargane er rosa, svart, gult og grønt. Mønsterrapporten går over

23 x 25 ruter.

Den tredje rekonstruerte skjortekvarden kjem frå auksjonen etter bunadtilverkaren Ingrid

Dillekås Adelsøn som budde i Hovin. Dottera hennar fortalde meg at Ingrid hadde sauma han.

Mønsteret mæler 22 x 350 mm. Kvarden er sauma

på linlerret med mercerisert moulinégarn i fargane

raudt, svart, grønt og gult.

.

6.3. Observasjonsstudier Tinn 17. mai 2017.

17. Mai er ein god dag å studere bunader. Dette året feira eg dagen fyrst i Austbygde. Der

deltok eg i 17. maitoget og i kyrkja til messe. Ved middagstider forflytta eg meg til servering og

festsamling i Atrå. I løpet av dagen trefte eg fem kvinner i skjæletrøyedrakt med rekonstruerte

skjorter. Alle kvinnene ga meg løyve å fotografere skjortekvardane deira og inkludere observa-

sjonane mine i mastergradsoppgåva. Eg vel å setje eigne namn på kvinnene: Anne, Stina,

Lillian, Johanne og Mari.

Figur 10 - Mønster
fått av samlar. OS.

38 - Skjorte Tinn
Håndverkssenter.

OS.

39 - Kvarde sauma av Ingrid Dillekås Adelsøn.
OS.

«Anne» trefte eg i kyrkja. Ho har ein halskvarde på skjorta si

som er nesten lik skjortekvarden eg kjøpte på auksjonen etter

Ingrid Dillekås Adelsøn. Han er sauma i det same mønsteret og

i dei same fargane. Det einaste som er ulikt er kantinga. «Anne»

sin kvarde er kanta med grøne atter- og knappholsting.

Skjortekvarden var sauma på linlerret med mercerisert

moulinégarn.

«Stina» trefte eg på kyrkjegarden. Halskvarden hennar likner

mykje på kvarden TGM-BM 1976:268 som eg har studert på

Telemarkmuseet. Mønsteret var danna av to rapportar, ein med

to åttebladstjerner oppå kvarandre, den andre hadde fire slangar

plassert horisontalt liggjande over kvarandre. Kvarden er sauma

i raudt, rosa, grønt og svart med mercerisert moulinégarn.

«Stina» sa at ho hadde høyrt at mønsteret kom frå Sauland.

«Lillian» har ein temmeleg ny skjælestakk. Skjorta hennar har

eit mønster på halskvarden som er mykje likt mønsteret på

«Anne» sin kvarde. Han er sauma i fargane raudt, grønt, gul og

svart med raude knappholsting kring kantane. Mellom sjølve

mønsteret og desse knappholstinga er der ein rad med svarte

kross-sting. Saumen var gjort med mercerisert moulinégarn.

«Johanne» bar òg skjæledrakt. Denne har ho sjølv sydd for

nokre år sidan. Ho valde å rekonstruere ei skjorte frå «mellom-

perioden», som ho sa. Med det meinte ho ei skjorte frå over-

gangen i draktskiftet frå skjæledraktklede til omslagstrøyeklede.

Denne skjorta har ikkje saum på halskvarden. På ermkvardane

er det rosesaum gjort på frihand og kvite trådhemper sauma med knappholsting kring kantane

(Ugland 1993, s 20). Eg tør ikkje seia kva saumagarn ho hadde nytta.

«Mari» var den siste kvinna eg traff i skjæletrøyedrakt denne

dagen. Mønsteret på hennar halskvarde er ein litt annan variant

av åttebladstjerner enn mønsteret «Lillian» og «Anne» har på

sine halskvardar. Mønsteret dannar ein rad av slike stjerner med

40 - Halskvarden til «Anne». OS.

41 - Halskvarden til «Stina». OS.

42 - Halskvarden til «Lillian». OS.

43 - Ermkvarden til «Johanne». OS.

44 - Halskvarden til «Mari». OS.

eit kryss eller ein smal Andreaskross mellom kvar åttebladstjerne. Kvarden er sauma i raudt,

orange, grønt og svart med mercerisert moulinégarn.

Eg har i denne bolken retta fokus mot andre halskvardar frå Tinn som eg trur er frå same tids-

periode som dei frå Håkaland. I tillegg har eg skildra nokre kvardar som er rekonstruerte der eg

trur mønsteret er frå same tidsperiode. Fem av dei rekonstruerte kvardane vert brukt til skjæle-

trøyedrakter.

6.4. Tilverking av ei halvskjorte og ei dameskjorte.

Etter å ha avslutta forskingsarbeidet mitt, både praktisk og teoretisk, ville eg komplettere

arbeidet med å tilverke ei halvskjorte og ei dameskjorte. Dette arbeidet er noko på sida av

problemstillinga i oppgåva. Eg ynskjer å syne fram to rekonstruerte skjortekvardar i deira rette

omgjevnader. Slangen vart tilverka til ei halvskjorte og Muruspjeldet til ei dameskjorte. Desse

to mønstra har eg ikkje funne att på andre skjorter i Telemark. Eg har sydd nokre skjorter i bom-

ullstoff tidlegare til omslagstrøyedrakta. Vinteren 2011-2012 gjenomførte eg eit

skjortesaumkurs i regi av Hovin husflidslag. I mars 2015 deltok eg på skjortesaumkurs i regi av

Bunadopplæringa til Studieforbundet kultur og tradisjon. Det er bakgrunnen mi for å kunne sy

ei tradisjonell skjorte. Eg har ikkje perfeksjonert meg innan skjortesøm.

6.4.1. Rekonstruksjon av halvskjorta Slangen.

Halvskjorta er sauma og sydd som ein rekonstruksjon av den halvskjorta eg fann på buret på

Håkaland. Saumen er gjort på det polske linstoffet med ullgarnet frå Gudbrandsdalen Ull-

varefabrikk (GU). Eg tok mål av det fillete plagget og teikna eit mønster. Dei nedste kantane på

skjorta var øydelagt både framme og bak på originalen. Difor brukte eg lengdemåla på halv-

skjorta som Noss har skildra som rettleiing (vedl 7). Eg la inn ein skøyt på bakstykket då det

var slik på originalen. Endestykka på skulderlaskane til originalen var berre kasta over med kas-

testing, eg valde å leggja dei opp likeeins som endestykka på fram- og bakstykket. Eg monterte

halvskjorta med lintråd voksa med bivoks. Syteknikkane eg nytta var forsting (rynketrådane),

atter- og faldesting i indresaum (bl a sidesaumane), faldesaum (dei nedste kantane og på

kvarden) og knappholsting (bl a knapphola og regels). På originalen fann eg ikkje restar etter

regels i halssplitten. Likevel sydde eg regels der på den rekonstruerte halvskjorta for å forsterke

splitten.

Halvskjorta passar til eit barn. Snittet virkar på meg noko

«bomsete» kring halsen på barnet. Eg får ikkje lagt halsskjorta

glatt på kroppen. Dette er eit døme på ei spenning mellom «vår

tid» sin måte å kle på seg eit plagg og 1800-talet sin måte å bera

det same plagget. Skjorta skulle etter tradisjonen vera

«bomsete». Det signaliserte høgt stoff-forbruk og velstand.

6.4.2. Dameskjorta Muruspjeldet.

Skjorta er sauma og sydd for å kunne passe til meg sjølv.

Då eg berre hadde den originale kvarden, sydde eg

skjorta etter tradisjonen i Tinn: heilklypt bol, splitt i

halsen og innsydde rektangulære skulderlaskar. Eg nytta

snittmønsteret frå Noss si bok (vedl 7). Då eg skulle bera

skjorta sjølv, måtte eg leggja til noko på vidden (kring

halsen og bringa) og lengda (ermane og bolen). Linen eg

klypte skjorta i, var den same som eg nytta til den rekon-

struerte halvskjorta. Eg nytta dei same syteknikkane ved

monteringa som til halvskjorta.

Til saumen på halskvarden nytta eg saumagarn som i

øving 67. Eg måtte leggja til fleire mønsterrapportar då

halsmålet mitt krevde det. I tillegg parallellflytta eg

mønsteret undervegs med ein tråd eller to i linstoffet

nokre stader for å få mønsterborden til «å passe» med

originalkvarden i endane foran på skjorta, sjå bilete 46.

Eg såg at saumaren av original-kvarden hadde parallell-

flytta «den andre vegen» då ho hadde trong for å gjera

kvarden trongare. Saumaren kutta då ut ei rekkje kross-

sting midt i mønsterrapporten, sjå bilete 47 (jmf 4.8). 

Originalkvarden hadde restar etter ein bord kring hals-

splitten. Dei synte eit kvalesting og nokre få kross-sting.

Eg nytta då borden kring splitten på skjorte NF1992-

1871 i fargane til trådrestane. Kva skulle eg gjera med

45 - Slangen rekonstruert til
halvskjorte. OS.

46 
Døme på
parallell-
flytting:

Ein ekstra rad
utan saum.

Ein ekstra rad
kross-sting.

Terje Paulsen.
(TP)

47
Døme på
parallell-
flytting II.

Ein rad 
kross-sting
kutta ut på
originalen. 

EHJ.

ermkvardane? Eg kunne la vera å sauma dei. Eg veit at gamle

skjorter frå Tinn ofte hadde ulike saumar på hals- og

ermkvardar. Men saumen på ermane og halsen hadde vanleg-

vis nokre fellestrekk, t d saumagarn og/eller mønsterelement.

Difor valte eg å nytte ermkvarden som Noss skildrer (bilete

3). Dei greske krossane på svart botn er sams i denne

ermkvarden med dei krossane som er inkorporerte i sikk-

sakk-borden til originalkvarden. Saumen på ermkvardane har

eg gjort med ullgarn frå GU.

Skjorta er svært stutt. Ho dekker så vidt brysta mine på framsida. Det vert ei stor «glipe» mel-

lom skjortekanten og trusa mi når eg skal bera skjorta. Det vil ikkje vera komfortabelt. Eg

kjenner trong til å skøyte på eit stoffstykke. Desse tankane handlar òg om denne spenninga mel-

lom gamal og ny måte å bera eit plagg. På 1800-talet knappa dei inn på stoff-forbruket der dei

kunne. Overlivet skjulte kor kort skjorta var. 1800-talskvinna nytta alltid serk under drakta si og

ikkje truse. Då vart det ikkje noko «glipeproblematikk» ved påklednad.

48 - Muruspjeldet rekonstruert til
dameskjorte. OS.

7. Drøfting.

Fire gamle skjortekvardar med ulike estetiske uttrykk og kvalitetar vert synt fram, skildra og

attskapt. Korleis kan ein ta vare på desse uttrykka og kvalitetane i skjortemønstra når ein re-

konstruerer og saumar dei?

Det er problemstillinga mi som eg vonar gjennomsyrar arbeidet. Eg har synt fram og skildra fire

skjortekvardar. Det har vore to deskriptive element ved arbeidet. Attskapinga har eg òg skildra,

men det er «ho» eg har hatt meiningsutvekslingar med i hovudet mitt, drøfta med ressurs-

personar, samanlikna artefakta og vurdert ulike litteraturtekstar om opp mot kvarandre. Eg har

allereie drøfta ein del ting undervegs, m a mønsterkomposisjonen. I dette kapittelet vil eg drøfte

faktorar som er relevante i ljos av problemstillinga, noko grip inn i dei einskilde halskvardane

og noko er felles for dei. 

7.1. Rekonstruksjonsproblematikken.

Eg sit med fire gamle skjortekvardar i hendene. Dei er historiske kjelder som seier noko om

korleis ei kvinne var kledd for om lag 200 år sidan. Dei er òg det empiriske grunnlaget for at eg

kan attskapa mønstra. Ved attskapinga set eg saman desse restane frå røynda av fortida, tolk-

ingane mine og handverket mitt (Aune, 1996; Langholm, 1997; Landsnemda for bunadspørs-

mål, 1980; NBF, 2009; Trydal, 2011). Fire omgrep skildrar måtar å attskape noko: kopiere,

rekonstruere, restaurere og konstruere. Eg har i kap 5 peika på deira ulike tydingar. Restaurere

gjev inga meining å ta med vidare i denne tekstile samanhengen (jmf 5.1). 

Eg ser på ordet «attskape» som eit

overordna omgrep for å kopiere, re-

konstruere og konstruere. Desse kan

rangerast og settast inn i eit hierarki.

Å kopiere er det som er vanskelegst å

gjera. Skal ein kopiere eit gammalt

plagg, t d ei skjorte, må ein ha lin av

same kvalitet som originalen (frå same

åkeren eller det same genetiske

frømateriale) og ull frå den same sauen

Fig nr 11. 
Rangering av 
attskapings-
omgrepet. OS 

(eller ein genetisk tilsvarande sau). Det er vanskeleg å få til med ei 200 år gammal skjorte. Det

kan gå an med ei gammal tresleiv, furua originalen er spikka av veks kan hende framleis bak

huset.

Difor er det i praksis ein rekonstruksjon ein gjer når ein skal lage oppatt ei gammal skjorte. Då

legg ein seg så tett opp til originalen som det er råd når ein skal tilverke plagget. Linen skal sjå

ut som heimevove (sjå solbleika ut, ikkje klora, og ha ujamne trådar i renning og innslag), ha

same tettleik som originalstoffet og kjennest lik ut når ein stryk handa over stoffet. Sauma-

garnet skal vera av ull i ein kvalitet som er, når ho er spunne og farga, «sytrådtynn» og litt stiv. 

I tillegg til desse materialkvalitetane, må ein studere saum og montering nøye og etterape dette

så godt det kan la seg gjera m o t mønster og saum- og syteknikkar. Historia og miljøet inn

rundt skjorta har òg noko å seie for korleis skjorta vert attskapt (Aune, 1996).

Konstruere er det ein gjer når ein syr opp ei gammal skjorte og ikkje legg vinn på momenta

ovanfor. Ein set ikkje dei same krava til material, saum og sømteknikkar. Ein tenkjer ikkje over

dei same materialvala, kjøper kan hende eit kvitt lin- eller bomullstoff og vel å sauma med

mercerisert bomullsgarn då det finns i så mange flotte fargar i butikken. Eller ein syr ei skjorte

frå t d eit blusemønster med «kinakrage» som ser gammaldags ut. 

Det er eit strengt hieraki eg har skissert opp. Mange vil ikkje vera samd med meg. Norsk in-

stitutt for bunad og folkedrakt (NBF) har ei anna oppfatting. Dei har formidla til meg at for å

kunne seia at noko er ein rekonstruksjon t d, må ein inkludere ei heil drakt. Eg kan ikkje kalle

berre ein skjortekvarde for ein rekonstruksjon. Den oppfattinga kan nok grunngjevast av at

deira oppgåve er «å fremje kunnskap om folkedrakt og bunad» (NBF 2009, s. 5) ved å ta vare

på heile drakter. Saumarar eg har møtt seier at dei rekonstruerer gamle skjorter når dei saumar

skjortekvardar i eit mønster frå ei gammal skjorte, i grovare lin enn originalen og med

mercerisert bomullsgarn. Det har eg òg kalla oppattsauma kvardar i kap 6. Eg nytta omgrepet i

det kapittelet då det var mest praktisk og at dei eg møtte (muséumspersonale, saumarar og

eigarar av plagga) brukte det. Eg vel å nytte mi rangering når eg seinare vil døma mine eigne

øvingar.

7.2. Estetisk uttrykk og kvalitetar.

Desse to elementa heng mykje saman. Det estetiske uttrykket er mykje prega av dei materiala

som er nytta i eit objekt. Skal skjortemønstra få dei same estetiske uttrykka som originalane har,

må ein velja material som kan gje dette. Saum på eit linlerret med høg tettleik med eit tynt ull-

garn som er litt stivt, vil kunne gje ein skjortekvarde ein jamn, tett, litt hard ulltekstur. Kvarden

vil i bruk, påsydd ein skjortebol, føre seg fint, han vil stå av seg sjølv. Skjorta vil vera eit vent

løft til den drakta kvinna ber. Om skjortekvarden vert sauma på eit meir gissent linstoff eller eit

bomullsstoff, vil ikkje kvarden «oppføre» seg slik i bruk. Saumagarnet vil òg påverke dette.

Saum med eit blautt ullgarn eller ein bomullstråd vil gjera kvarden «blautare» og kan henda

skape trong til å stive av kvarden med vlieselin e l.

Saumen sitt format vil òg vera prega av kva slag linlerret som er nytta til saum av kvarden.

Saum på eit stoff med lågare tettleik enn originalen, vil påverke korleis sjølve mønsteret vert.

Halvskjorta TGM-BM 1976:268 på Telemark Museum

vart sauma på eit linstoff med lågare tettleik enn ori-

ginalen. Halsmålet på den kvarden er sauma likt ori-

ginalmålet, 320 mm. 

Men sjølve kvarden er vorte for høg, heile 40 mm.

Proposjonane på kvarden vert då heilt feil. Hadde

kvarden vore sauma på linlerret med trådtettleik 18

tr/cm, hadde kvarden vore om lag 

28 mm høg og mønsteret hadde hatt mindre format.

Dei fleste rekonstruerte skjortekvardane eg presenterte i kapittel seks, var sauma med

mercerisert bomullstråd.  Dei tre som eg ikkje greidde å identifisere saumagarnet på, fekk eg

ikkje høve å ta på med fingrane. Mercerisert bomullsgarn er handsama slik at det vert glatt. Det

kjenner ein når stryk fingrane over ein saum. Om det merceriserte saumagarnet er ljost eller har

sterke, klåre fargar, er det ikkje naudsynt å nytte fingrane i testen. Dei ljose fargane glinsar.

Mercerisert saumagarn vil i stor grad difor påverke det estetiske uttrykket i ein saum.

Andre materielle faktorar kan ein òg måtte ta stilling til når ein held på med eit rekonstruksjons-

arbeid. Kor langt skal ein strekkje deg for å få tak i dei rette materiala? Skal ein starta med å

klippe sauen og byrje å dyrke lin i hagen? Kvar bunadtilverkar kan ikkje ha ei slik tilnærming

til arbeidet sitt. Fagmiljøet i Noreg kan heller oppmodast til å dele informasjon om ulike

høvelege material og samarbeide med produsentar, av linlerret og ullgarn for sauming, slik at

material for rekonstruksjon vert tilgjengelege. Vert det feil å bruke syntetisk farga ullgarn?

Nokon meiner det. Eg har blanda ullgarn som er både plante- og syntetisk farga. Eg tykkjer at

det er fyrst og fremst ullgarnet som skapar det visuelle og taktile uttrykket som særmerker desse

27 - Proposjonane mellom høgda på kvarden
og halsmålet er ikkje rett.

gamle saumane, ikkje fargemåten. Syntetisk farging har den fordelen at ein kan lettare «styre»

presist inn til kvar fargenyanse enn ved plantefarging.

Det svarte saumagarnet i dei originale skjortekvardane har skapt meg mykje hovudbry. I

Slangen, Muruspjeldet og Krossen er det nytta svart saumagarn. Det svarte garnet er meir slitt

enn garnet i andre fargar. Kvifor? Eg har lurt på om det svarte garnet har vore tynnare i utgangs-

punktet, men kvifor då i alle tre kvardane? Eg har søkt i litteraturen, men har ikkje funne svar.

Eg er blitt fortald om eit krokbragdteppe frå garden Sandåk i Vinje som vart funne i 1986 der

fleire parti av vevnaden var borte. Ein fann ved nøye gransking restar etter svart garn i desse

partia. Ein av resursspersonaner eg snakka med, fortalde meg at svart ull tærast opp raskare enn

ull i andre fargar. Eg har hatt mailkontakt med tekstilkonservator Alice Brandal Baklid,

Telemark Museum, universitetslektor Lise Finne, Universitetet i Bergen, og tekstilkonservator

Anna-Maria Östlund, Norsk Folkemuseum. Dei meiner at svart ullgarn kan tærast opp over tid

p g a dei midla garnet vart beisa med før farging og fargestoffa som gjev svartfarge. Eg har lurt

på om absorbsjon av ljos og varme i det svarte garnet òg kan ha fremja desse tæringsproses-

sane. Det synspunktet kunne ikkje desse fagpersonane verifisere.

Eg har skrive om krymping tidlegare. Krymp-

ing som metode for å «få tak i» linlerret med

fin nok tettleik har eg ikkje nytta meg av i øv-

ingane mine. På tampen av dette prosjektet

sauma eg to øvingar av Slangen med ullgarn

frå GU på ein linrest frå skjortesaumen. Eg

sauma dei to bordane langsetter på same stoff-

stykket. Eg klypte lerretet i to og tok til å

vaske den eine øvinga. Eg vaska øvinga 20 gonger i varmt Sunlightsåpevatn, skylte godt og

tørkte ho til neste dag. Slangeborden krympa i denne prosessen 2-3 mm i breidda og 2 mm på

lengda. I tillegg fekk eg testa ut at plantefarga, med reinfann og indigo, av saumagarnet ikkje

farga over på linstoffet.

Eg har tidlegare vore inne på storleiksproblematikk. Skal kvinner i dag kunne gå i rekonstruerte

drakter, må draktdelane forstørrast opp til høveleg passform. Elles vil berre born kunne bere

dei. Den rekonstruerte halvskjorta eg har sydd, passar ei jente på 8-10 år. Men når ein forstørrar

opp eit plagg, må ein streve etter å halde proposjonane i designet til plagget og i eit ev mønster

ved like (jmf avsnitt 6.4.2).

49 - To like øvingar, den nedste vaska 20 gonger.

I mønstra på dei fire skjortekvardane er det fletta inn mange gamle symboler, både kristne og

profane: krossar, slangar, muruspjeld, åttebladstjerner, trekantar og firkantar (rombar, kvadrat,

rektangel). Folk trudde at symbolane ville gje dei m a vern mot farer, vonde makter og

sjukdom. Dei ville òg kunne gje velsigning som fleire born og rik grøde. Symbolane oppsto i ei

tid då dei fleste ikkje kunne formulere seg skriftleg. I dag vil eg tru at symbolane vil re-

presentere noko anna for folk. Den greske krossen trur eg mange vil assosiere til Raude Krossen

og Norsk Folkehjelp som har raud og grøn gresk kross som sine merke. Den latinske krossen

kom seint inn i kunsten, ikkje før nyklassisismen vart han vanleg (Skottene, 2002). Den latinske

krossen kan i dag ved nokre høve oppfattast som provoserande. Eg trur at få tenkte på And-

reaskrossen då dei såg ein OL-utøvar i genser frå Dale med ein rad av Andreaskrossar på bringa

(Dale of Norway, 2018). Muruspjeld, åttebladstjerner og -roser, Andreaskrossen, dragar og

slangar vert truleg i dag oftast assosiert til norrøne ornamenter og mønster. Eg trur at t d firmaet

Statoil vil streka under «Det norske» i verksemda si ved å nytte delar av ei åttebladstjerne i

både den gamle (Statoil) og nye (Equinor) logoen.

7.3. Drøftingar knytta til slangemønsteret.

Eg trudde at halskvarden Slangen var den eldste av kvardane. Etter at eg hadde granska kvarden

nøye og synt den fram til fleire ressurspersonar, hadde eg gjeve han ein indirekte alder på 200 år

+. Det var eg temmeleg sikker på. Stor var mi overrasking då eg fekk resultatet av

karbondateringa. Linlerretet eg sendte til Dateringslaboratoriet fekk alderen +/÷ 160 år (vedl 8).

Då måtte eg tenke meg om. Det eg sendte inn til analyse var klypt av «bolen» på halvskjorta,

nedst på forstykket. Det var ikkje sjølve halskvarden som vart analysert. Kvarden som er svært

slitt, kan ha vore montert på ei anna skjorte eller halvskjorte tidlegare. Den slette oppleggs-

kanten på skulderlaskane kan tyde på ein omsøm. 

Eg har ikkje funne skjorter eller halvskjorter med tilsvarande mønster på halskvarden. Eg har

saumfart muséa som eg trur kunne ha gjenstandar frå Tinn. Fleire skjorter har fire slangar lig-

gjande over kvarandre i ein kvadratisk mønsterrapport. Desse mønstra med slangar, var skapt på

ein heilt annan måte enn Slangen. Mønsterrapportane har ikkje den same dynamikken og drivet

som Slangen har.

To av dei ressurspersonane frå Telemark eg har vitja, hadde arkivert til saman mellom 450 og

500 mønsterborder til skjorter. Ei hadde ein bord på eit skjortemønster frå Midt-Telemark som

likna litt. Han var smal og sauma på ein høg halskvarde ved sida av ein «rombebord» som var

mykje breiare. Skjorta var truleg brukt saman med ein beltestakk.

Då gjer eg ein rørsle inn «i ei annan tid», til andre halvdel av

1800-talet.

Eg held fast på at Slangen er den eldste skjortekvarden eg fann.

Det at eg ikkje finn spor etter han i Tinn, korkje i museumsgjen-

standar eller som rekonstruksjonar, byggjer under den utsegna.

Liknande skjortekvarder med slangar er truleg borte: utslitne og

kasta. Eg trur at Slangen er sauma til ei rukkestakkdrakt i ein

renessansetradisjon til ei kvinne i Tinn. Noss viser til skifte-

protokollar frå før 1800, tida før skjælestakk-klede var vanleg, der

det i 14 skifte er truleg nemnt skjorter med sauma kvardar (Noss,

1999).

Attskapinga av mønsteret Slangen slik det framstår på kvarden til halvskjorta, vil eg kalla ein

rekonstruksjon då materiala og teknikkane eg har sauma og sydd ho med ligg tett opp til ori-

ginalen.

7.4. Drøftingar knytta til stjernemønsteret.

Eg har heller ikkje funne att mønsterborden Stjerna på muséumsobjekter eller rekonstruksjonar.

Men eg har funne mange andre stjernebordar. Dei stjernebordane som eg har funne med opphav

i Tinn har hatt eit enklare preg, t d den andre skjorta eg skildra i 6.1, sjå bilete 29. Fargane i

denne kvarden har òg større kontrastar og sjølve stjerna er ikkje ramma inn i ein rombe. Fleire

av dei gamle og dei rekonstruerte kvardane eg har funne, har ei liknande mønsterbord, sjå bilete

30 og 34 i 6.1, bilete 39 i 6.2 og bilete 40, 42 og 44 i 6.3.  Åttebladstjerner som mønsterdekor

på halskvardar finst over alt i Telemark, på skjorter frå ulike tidsperiodar. Diverre har eg ikkje

kome lenger i mi søking etter Stjerna sitt opphav. Stjerna er gammal. Eg vert stadig fasinert av

dei små stinga, sauma på linlerret med trådtettleik på om lag 22 tr/cm og sauma med sytrådtynt

ullgarn!

Fig 12
Slangebord frå 
Midt-Telemark

13 - Original og rekonstruert slangebord. 23

Eg har gjort tre øvingar med å attskape Stjerna. Ingen av attskapingane er eg nøgd med. Øving

70 er seksti prosent større enn originalmønsteret. Men saumagarnet og trådtettleiken på

linlerretet passa til kvarandre slik at proposjonane i mønsteret vart ivaretatt. Øving 71 og 72

vart sauma med mercerisert bomullsgarn.  Desse saumane har fått et anna estetisk uttrykk, både

visuelt og taktilt enn originalsaumen, dei ser glatte ut og kjennest glatte når ein stryk over dei

med fingrane.

Difor vil eg meine at eg førebels berre har konstruert stjernemønsteret. Men det ligg til rette for

å arbeide vidare med mønsteret. Eg treng linlerret med finare trådtettleik, anten kjøpe eller

vaske linlerret eg har til det kryp nok. Elles må eg farge ullgarnet frå GU i fleire nyansar.

7.5. Drøftingar knytta til muruspjeldmønsteret.

Dette mønsteret har eg ikkje sett maken til. I tillegg til dei undersøkingane eg systematisk har

gjort i samband med oppgåva, har eg gått med eit foto på mobilen i meir enn eitt år og synt det

fram for folk på ulike stadar. Eg har vist Muruspjeldet fram for m a leiarane for Almankås

Telemarkbunader og Vinjebue, to store bunadsprodusentar i Telemark. Dei hadde heller ikkje

sett mønsteret. Ein gjenomgåande sikk-sakk-bord kan sjåast på yngre kvardar frå Vest-

Telemark, men då med eit anna design på mønsteret i trekantane over og under sikk-sakk-

borden.

Desse vurderingane gjorde at eg valde å nytte Muruspjeldet på halskvarden til ei skjorte eg ville

tilverke. Eg meiner det har verd å syne dette vene mønsteret fram for andre. Eg har grunna

mykje på kva plagg den originale halskvarden kan ha tilhøyrt. Kvarden er klypt frå ein bol og

det står om lag ein cm ty att festa til kvarden. I denne fillete kanten kan eg sjå ullgarnrestar etter

ein dekorsaum rundt halssplitten og i saumen mellom ein skulderlaske, på ei halvskjorte eller i

saumen mellom eit erme, og ein bol til ei skjorte. Eg har ikkje sett dekorsaum i ullgarn i ein

saum mellom erme og bol i nokon skjorte frå Tinn. Denne fillete kanten har òg intakt rynking 

til sjølve kvarden. Det er mykje stoff som er rynka tett kring kvarden. Desse to faktorane,

dekorsaumen og rynkefeltet, gjer at eg vel å tru at Muruspjeldet har vore ein del av ei halv-

skjorte.

50 - Original og konstruert stjernebord 24

Eg treng ei skjorte til meg sjøl. Difor valde eg å inkorporere Muruspjeldet på ei dameskjorte i

min storleik. Halsmålet mitt er større enn i originalkvarden. Eg måtte leggje til fleire rapportar

med mønster kring halsen og justerte mønsteret noko. Dette har eg skildra og synt fram ved

bilete i 6.4.2. Elles la eg vinn på å skapa ei skjorte etter tradisjonen i Tinn frå 1800-talet slik

Noss har skildra skjortesøm (Noss, 1999 og vedl 7).

Attskapinga av mønsteret Muruspjeldet slik det framstår på halskvarden til dameskjorta vil eg

kalle ein rekonstruksjon då materiala og teknikkane eg har sauma og sydd ho med ligg tett opp

til originalen.

7.6. Drøftingar knytta til krossmønsteret.

Krossen er det einaste mønsteret eg har funne att i andre skjortekvardar. Eg kom på sporet av

mønsteret då eg vitja ei tradisjonsberar i Telemark. Ho hadde ikkje mønsteret i samlinga si, men

ho sa straks: «Det kjem frå Numedalen». Ho fann fram i boka

Klestradisjonar i Øvre Numedal (Gravjord, 1993). På s 23

fann me avbilda ei halvskjorte med ein halskvarde som hadde

to av Krossen sine mønsterrapportar! Ein mønsterrapport

syner Andreaskrossen, den andre syner Muruspjeldet. Kvarden

er sauma i andre fargar enn Krossen.

Målfrid Grimstvedt har skrive magistergradsoppgåve i etnologi: Frå folkedrakt til kjoleklede og

bunad. Kvinnedrakt i Flesberg, Numedal på 1800- og 1900-talet. Grimstvedt skriv om skjortene

i dette draktområdet: «Kragane er som oftast delt inn i hovudfelt, som er nær kvadratiske, med

smale mellomfelt.» (1978, s. 79). Det er akkurat slik som Krossen er komponert. I Krossen er

rapportane med Andreaskross og åttebladstjerna kvadratiske hovudfelt medan Muruspjeldet er

eit smalare mellomfelt. Grimstveit skildrar vidare dei vanlegaste motiva i hovudfelta, m a åtte-

bladstjerner og Andreaskrosser. Eg fann etter dette vegen vidare til ei anna tradisjonsberar som

samlar på mønster til skjorter. Ho hadde mange mønster m a frå Numedal. Eg fekk gå gjennom

permane hennar og fann 16 ulike halskvardar der Andreaskrossen var det eine hovudmotivet.

52 - Original og rekonstruert muruspjeldbord.  25

52 - Halskvarde frå Numedalen

Ingen av desse hadde muruspjeld som mellomfelt, medan fleire

hadde ulike åttebladstjerner i hovudfelt. Eg kan ikkje minnest at

ho hadde nokre kvardemønster frå Numedal der mønsteret ikkje

var oppdelt i fleire felt. Etter desse oppdagingane er eg viss på at

Krossen stammar frå Numedalen. Mønsteret har truleg kome frå

aust, langs Normannsslepa eller stigen mellom Kongsberg og

Hovin/Austbygde (jmf kap 2). Det var ikkje uvanleg for ein tinn-

døl å hente seg brur i Numedal. Men eg kan ikkje knytte halv-

skjorta til ei bestemt kvinne derifrå med tilknytting til Håkaland.

Det budde truleg ei kvinne i Atrå frå Numedal som hadde eit

skjortemønster «med seg», i sitt reisegods, som vart kopiert

vidare her i bygda.

Oppdelinga av mønsteret i Krossen gjer at kvarden skil seg ut

samanlikna med dei tre andre kvardane. Det estetiske uttrykket

vert annleis med fråvêr av eit gjennomgåande driv i kvarden.

Kvar rapport er ein harmonisk eining. Samansetninga av

rapportane: 1, 2, 1, 3, 1, 2, 1, 3 o s b har ein regelbunden rytme

som skapar ein annan form for harmoni.

Eg har sauma seks ulike øvingar av Krossen. Øving 80 tykkjer eg

er den øvinga som ligg nærast originalsaumen. Men eg vil ikkje

kalla ho ein rekonstruksjon. Krossen er førebels ein konstruk-

sjon. Formatet til saumen i øvinga er for stort samanlikna med

originalsaumen. Eg har seinare i prossessen sauma ei øving av

Krossen med ullgarn frå GU på den polske linen. Fargane eg

nytta låg ikkje i nærleiken av originalfargane. Mønsterborden

vart om lag to mm for brei i samanlikna med originalborden.

Med ein vask av øvingslappen, ville eg truleg fått ein passande

storleik på mønsterborden.

53 - Rytmen i 
krossmønsteret. EHJ

54 - Original og konstruert krossbord.                26

7.7. Representativitet.

På min veg har eg funne mange «Krossar», men ingen «Slangar», «Stjerner» og «Muruspjeld».

Kan eg hevda at dei fire skjortekvardane har noko representativitet ved seg? Representativitet

handlar om noko er typisk eller karakteristisk for ein større gruppe kulturminne (betydnings-

definisjoner, 2018).

Krossen er representativ for skikken å saume kvardar i Numedalen. Det fekk eg erfare både

gjennom litteraturstudium (Gravjord, 1993; Grimstvedt, 1978) og ved vitjing hjå tradisjons-

berarar. 16 døme på liknande kvardar fann eg i arkivet til den eine tradisjonsberaren, ett døme i

Gravjords bok og Grimstvedt hadde truleg sett fleire døme på slike kvardar føre ho skreiv

kapittelet om skjorter frå Flesberg kor ho skildra Andreaskrossen som eit mykje brukt hovud-

motiv i mønstre.

Med dei tre andre kvardemønstra vert det annleis. Eg har inga artefakta å vise tilbake på, heller

ikkje nokre bilete eller litteraturreferansar. Men mønstra er i høgste grad representativte for

tekstil folkekunst gjenom mange hundre år. Motiva (slange, gresk kross, åttebladstjerne,

rektangel, rombe og trekant), det geometriske formspråket, storleiken på kvardane, rytmen,

saumteknikkane og materialvalet signaliserar representativitet. Dette gjer at Slangen, Stjerna og

Muruspjeldet vil eg tru, er tre representative skjortekvardar frå Tinn i Telemark frå tidleg 

på 1800-talet. Linskjorter er forgjengelege og har truleg opp gjennom åra blitt kasta. Døme på

det har eg frå mi eiga verd. Mi bunadskjorte: om lag 50 år gamal, lin sauma på lin og ikkje nytta

dagleg. Ho er nå fillete og heilt utsliten. I dødsboet etter mor mi fann me berre ei skjorte, den

nyaste. Eg veit at ho har hatt fleire skjorter.

Eg har i dette kapittelet drøfta korleis ein kan ta vare på gamle estetiske uttrykk og kvalitetar til

mønster på skjortekvardar frå Tinn. Uttrykka tas best vare på om ein held fram å saume mønstra

i originalmateriala: linlerret med høveleg tettleik og tynt saumagarn i ull.

8. Avslutting.

Eg har synt fram, skildra og attskapt fire gamle skjortekvardar frå Atrå. Kvardane har ulike es-

tetiske uttrykk og kvalitetar som eg har prøvd å ta vare på under dette arbeidet. Eg har gjennom

38 øvingar attskapt mønstra til dei fire kvardane. To av mønstra, Slangen og Muruspjeldet, har

eg rekonstruert. Desse mønstra har eg sauma og sydd til ei halvskjorte og ei dameskjorte.

Mønstra sine estetiske uttrykk og kvalitetar, har eg ført vidare i rekonstruksjonane med material

som ligg tett opp til dei originale, ullgarn på linlerret. Skjortene har eg montert ved å nytte dei

gamle syteknikkane med handsøm. Dei to andre mønstra har eg òg attskapt, men eg vil ikkje

kalle dei rekonstruksjonar. Mønstra Stjerna og Krossen har eg førebels konstruert i eit større

format enn originalsaumane. Det er mogeleg å arbeide fram desse mønstra til rekonstruksjonar

gjennom vidare arbeid med tynnare saumagarn i ull og på linstoff med finare tettleik. I tillegg

må eg farge saumagarnet i dei rette fargane.

Dei fire skjortemønstra vil nå vera tilgjengelege og saumarar kan nytte dei som pryd på skjorter

til skjælestakk-klede og omslagstrøyedrakta frå Tinn. Det vil vera mest retteleg drakthistorisk å

nytte skjortemønstra til ein skjælestakkdrakt. Folkedrakttradisjonen har vore levande i Tinn til

langt ut i andre halvdel av 1900-talet. I den tradisjonen har kvinner bore dei draktdelane dei åtte

og ikkje vore opptekne av kva som var retteleg.

Eg vil dele av mi kunne om skjortesaum med ullgarn på linlerret og fremje interesse for dette.

Eg vil tilrå saumarar, som vil sauma mønstra frå Håkaland, å vera tro mot tradisjonen og nytte

tynt ullgarn og linstoff med fin tettleik ved tilverking av skjorter. Då kan ein få fram dei gamle

estetiske uttrykka og kvalitetane. Med bakgrunn i det arbeidet eg har gjort, trur eg det kan verta

ei stor oppgåve. Eg kan rettleie saumarar, men eg vil ikkje starte ei verksemd som fargar garn

og sel saumagarn og høveleg linlerret.

Mønstra opplever eg, er vene. Det er mi subjektive kjensle. Men eg trur at andre òg vil sjå

denne venleiken, som subjektiv venleik, og, kan hende som objektiv venleik med særmerkte

eigenskapar ved seg. Etter mi meining kan mønstra òg leva vidare som prydnad på andre teks-

tilar enn skjorter. Døme på det er beltet til barnekjolen eg har sydd til barnebarnet Veslemøy,

brødkorga, salmebok-kledet og ostebandet. Dei gjenstandane vart til etter at eg «sauma meg inn

i» i dei gamle mønstra.

Eg har òg arbeidd ut tre grafiske trykk i samarbeid med biletkunstnar Asbjørn Hollerud ved For-

eningen Trykkeriet – Center for Contemporary Printmaking i Bergen. Dei overveldande kjens-

lene og opplevingane eg fekk då eg klatra opp på loftet i buret, ville eg prøve å formidle  i eit

biletspråk.

Skjortekvardane vert tatt vare på og oppbevarast på Sud-Håkaland. Dei gamle tekstilane er lufta

og gjort reine og ligg i kister og treskrin i andre høgda av Olahuset. Dette har eigaren og eg

gjenomført etter tilrådingar frå Norsk institutt for bunad og folkedrakt (NBF). Tekstilane vil

ikkje verta restaurert og brukt som bunadar. Det er i tråd med tidlegare eigar, Jon Brynjulfsrud,

si von at garden og dei gamle tingene på han, skal vera tilgjengelege for ålmenta, og at 381

draktdelar er registrert av NBF.  Data frå feltarbeidet vil bli digitalt tilgjengeleg for alle.

Dette forskingsarbeidet har vore kjekt, «triggande» og krevjande. Eg har hatt god bruk for den

metodiske kunna eg hadde med meg frå tidlegare studium. Eg er ikkje ferdig. Det står att å re-

konstruere Stjerna og Krossen. På Håkaland ligg det 37 skjorter og skjortedelar. Eg starta med

dei eldste skjortedelane. Det ligg vel til rette for å sjå på utviklinga av dameskjorta frå 1800-

talet til bluse med «isyddde» ermer. På Håkaland ligg fleire draktdelar (bringeklut, forkle, liv og

trøye) som kan vera basis for ei ev rekonstruksjon av ei heil skjælestakkdrakt. Me fann diverre

ingen skjælestakk. Gonne Håkaland (f. 1791) sin mellomstakk vart synt fram på draktutstillinga

i 1954 (Noss, 1999, s. 41), men me har ikkje funne han att enno. Halvskjorta og spesielt dame-

skjorta som eg har sauma og sydd ville då vera naturleg å inkorporere i denne rekonstruerte

skjæletrøyedrakta.

55 - Kjolen                   56 - Brødkorga 57 - Salmebok-kledet 58 - Ostebandet

